
	1. Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлт, цар тахлын үед Монгол Улсын Засгийн газар, Улсын онцгой комиссоос авч хэрэгжүүлж байгаа арга хэмжээний талаарх мэдээлэл болон Түр хорооны 7 дугаар хуралдаанаас өгсөн үүргийн биелэлтийн талаар Монгол Улсын Шадар сайдын мэдээлэл, Цар тахлын нөхцөл байдалд Эрүүл мэндийн байгууллагуудаас хэрэгжүүлж буй арга хэмжээ, халдварын дэгдэлтийг бууруулах арга зам, вакцинжуулалтын үр нөлөө, Дэлхийн эрүүл мэндийн байгууллагын зөвлөмж болон бусад улс орнуудын туршлагын талаар Эрүүл мэндийн сайдын мэдээллийг сонсох
	3-45


Монгол Улсын Их Хурлын 2021 оны хаврын ээлжит чуулганы Түр хороо /Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлтийг сар тутам нээлттэйгээр хэлэлцэж, хяналт тавих, шаардлагатай бол Улсын Их Хурлын холбогдох Байнгын хорооны хуралдаанаар хэлэлцүүлэх, санал, дүгнэлт гаргах үүрэг бүхий/-ны 6 дугаар сарын 15-ны өдөр /Мягмар гараг/-ийн хуралдааны товч тэмдэглэл
 

Аюулгүй байдал, гадаад бодлогын байнгын хорооны дарга Б.Баттөмөр ирц, хэлэлцэх асуудлын дарааллыг танилцуулж, хуралдааныг даргалав. 
 
Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Түр хорооны хуралдааныг цахим хэлбэрт шилжүүлж, Аюулгүй байдал, гадаад бодлогын байнгын хорооны дарга Б.Баттөмөр, Улсын Их Хурлын гишүүн Н.Алтанхуяг, Б.Бейсен, Д.Өнөрболор, М.Оюунчимэг, Т.Доржханд нар “Их эзэн Чингис хаан” танхимаас, бусад гишүүд MyParliament программ болон цахим хуралдааны программыг ашиглан Түр хорооны хуралдаанд цахимаар оролцов.
 
Хуралдаанд ирвэл зохих 15 гишүүнээс 10 гишүүн цахим хуралдааны программын ирцэд бүртгүүлж, 66.7 хувийн ирцтэйгээр хуралдаан 14 цаг 15 минутад Төрийн ордны “Их эзэн Чингис хаан” танхимд эхлэв. 
 

Чөлөөтэй: Х.Болорчулуун, Ж.Ганбаатар, Ж.Мөнхбат, Б.Чойжилсүрэн, Л.Энх-Амгалан.
 
Нэг.Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлт, цар тахлын үед Монгол Улсын Засгийн газар, Улсын онцгой комиссоос авч хэрэгжүүлж байгаа арга хэмжээний талаарх мэдээлэл болон Түр хорооны 7 дугаар хуралдаанаас өгсөн үүргийн биелэлтийн талаар Монгол Улсын Шадар сайдын мэдээлэл, Цар тахлын нөхцөл байдалд Эрүүл мэндийн байгууллагуудаас хэрэгжүүлж буй арга хэмжээ, халдварын дэгдэлтийг бууруулах арга зам, вакцинжуулалтын үр нөлөө, Дэлхийн эрүүл мэндийн байгууллагын зөвлөмж болон бусад улс орнуудын туршлагын талаар Эрүүл мэндийн сайдын мэдээллийг сонсох
 
Хэлэлцэж буй асуудалтай холбогдуулан Улсын Их Хурлын гишүүн,  Монгол Улсын Шадар сайд, Улсын онцгой комиссын дарга С.Амарсайхан, Эрүүл мэндийн сайд С.Энхболд, Эрүүл мэндийн яамны Төрийн нарийн бичгийн дарга Ц.Эрдэмбилэг, Гадаад харилцааны яамны Төрийн нарийн бичгийн дарга Н.Анхбаяр, Улсын онцгой комиссын Нарийн бичгийн дарга Т.Баярхүү, Онцгой байдлын ерөнхий газрын дэд дарга бөгөөд Шуурхай штабын дарга Ц.Ганзориг, Нийслэлийн Засаг даргын нэгдүгээр орлогч Р.Чингис, Мэргэжлийн хяналтын ерөнхий газрын дарга Т.Гантулга, Нийслэлийн эрүүл мэндийн газрын дарга Б.Бямбадорж, Халдварт өвчин судлалын үндэсний төвийн захирал Л.Баттөр, Шадар сайдын ахлах зөвлөх бөгөөд Ажлын албаны дарга Ц.Уртнасан, Шадар сайдын зөвлөх Г.Отгончимэг, П.Оюунчимэг нар “Их эзэн Чингис хаан” танхимаас оролцов. 
 
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Аюулгүй байдал, гадаад бодлогын байнгын хороо хариуцсан ахлах зөвлөх Ж.Лхагвасүрэн, референт Б.Гандиймаа, Хяналт шалгалт, үнэлгээний газрын Хяналт шалгалтын хэлтсийн зөвлөх С.Эрдэнэчимэг, референт Ц.Рэнцэнтогтох, Х.Хэрлэн нар байлцав.  
 
Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлт, цар тахлын үед Монгол Улсын Засгийн газар, Улсын онцгой комиссоос авч хэрэгжүүлж байгаа арга хэмжээний талаарх мэдээлэл болон Түр хорооны 7 дугаар хуралдаанаас өгсөн үүргийн биелэлтийн талаар танилцуулгыг Улсын Их Хурлын гишүүн, Монгол Улсын Шадар сайд, Улсын онцгой комиссын дарга С.Амарсайхан, Цар тахлын нөхцөл байдалд Эрүүл мэндийн байгууллагуудаас хэрэгжүүлж буй арга хэмжээ, халдварын дэгдэлтийг бууруулах арга зам, вакцинжуулалтын үр нөлөө, Дэлхийн эрүүл мэндийн байгууллагын зөвлөмж болон бусад улс орнуудын туршлагын талаар мэдээллийг Эрүүл мэндийн сайд С.Энхболд нар “Их эзэн Чингис хаан” танхимаас тус тус танилцуулав. 
 
Мэдээлэлтэй холбогдуулан Улсын Их Хурлын гишүүн Н.Алтанхуяг, Д.Өнөрболор, Б.Бейсен, Ц.Туваан, Т.Доржханд нарын “Их эзэн Чингис хаан” танхимаас, Улсын Их Хурлын гишүүн Н.Учралын цахимаар тавьсан асуултад Улсын Их Хурлын, Монгол Улсын Шадар сайд, Улсын онцгой комиссын дарга С.Амарсайхан, Эрүүл мэндийн сайд С.Энхболд, Эрүүл мэндийн яамны Төрийн нарийн бичгийн дарга Ц.Эрдэмбилэг, Гадаад харилцааны яамны Төрийн нарийн бичгийн дарга Н.Анхбаяр, Халдварт өвчин судлалын үндэсний төвийн захирал Л.Баттөр нар хариулж, тайлбар хийв. 
 
Улсын Их Хурлын гишүүн Т.Доржханд, Ц.Туваан нар үг хэлэв. 
 
Улсын Их Хурлын гишүүд Монгол Улсын Шадар сайдын болон Эрүүл мэндийн сайдын мэдээллийг сонслоо.
 
Хуралдаан 2 цаг 04 минут үргэлжилж, 16 гишүүнээс 19 гишүүн хүрэлцэн ирж, 66.7 хувийн ирцтэйгээр 16 цаг 19 минутад өндөрлөв. 
   
    
Тэмдэглэлтэй танилцсан: 

АЮУЛГҮЙ БАЙДАЛ, ГАДААД 
БОДЛОГЫН БАЙНГЫН ХОРООНЫ 
ДАРГА

 МОНГОЛ УЛСЫН ИХ ХУРЛЫН
2021 ОНЫ ХАВРЫН ЭЭЛЖИТ ЧУУЛГАНЫ 
ТҮР ХОРОО /КОРОНАВИРУСТ ХАЛДВАР /КОВИД-19/-ЫН ЦАР ТАХЛААС УРЬДЧИЛАН СЭРГИЙЛЭХ, ТЭМЦЭХ, НИЙГЭМ, ЭДИЙН ЗАСАГТ ҮЗҮҮЛЭХ СӨРӨГ НӨЛӨӨЛЛИЙГ БУУРУУЛАХ ТУХАЙ ХУУЛИЙН БИЕЛЭЛТИЙГ САР ТУТАМ НЭЭЛТТЭЙГЭЭР ХЭЛЭЛЦЭЖ, ХЯНАЛТ ТАВИХ ШААРДЛАГАТАЙ БОЛ УЛСЫН ИХ ХУРЛЫН ХОЛБОГДОХ БАЙНГЫН ХОРООНЫ ХУРАЛДААНААР ХЭЛЭЛЦҮҮЛЭХ, САНАЛ, ДҮГНЭЛТ ГАРГАХ ҮҮРЭГ БҮХИЙ/-НЫ 6 ДУГААР САРЫН 15-НЫ ӨДӨР /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 
Б.Баттөмөр: Эрхэм гишүүдийнхээ энэ өдрийн амар амгаланг айлтгая. 
 
Түр хорооны гишүүдийн ирц бүрдсэн тул 2021 оны 6 дугаар сарын 15-ны өдрийн Түр хорооны хуралдаан нээснийг мэдэгдье. 
 
Гишүүд онцгой комиссоос тавьж байгаа шаардлагаар зайгаа барьж суусан байна. Маскаа бас зүүхийг анхаарна уу. 
 
Энэ Түр хорооны найм дахь удаагийн хуралдааныг хэлэлцэх асуудлыг танилцуулъя. 
 
Нэгдүгээрт нь, Коронавирус цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлт, цар тахлын үед Монгол Улсын Засгийн газар, Онцгой комиссоос авч хэрэгжүүлж байгаа арга хэмжээний талаарх мэдээлэл болон Түр хорооны 7 дугаар хуралдаанаас өгсөн үүргийн биелэлт, Монгол Улсын Шадар сайд бөгөөд Улсын онц комиссын дарга С.Амарсайхан хийнэ. 
 
Хоёрт нь, Цар тахлын нөхцөл байдалд эрүүл мэндийн байгууллагаас хэрэгжүүлж буй арга хэмжээ, халдвар дэгдэлтийг бууруулах арга зам, вакцинжуулалтын үр нөлөө, Дэлхийн эрүүл мэндийн байгууллагын зөвлөмж болон бусад орнуудын сайн туршлага. Энэ сэдвээр Эрүүл мэндийн сайд С.Энхболд мэдээлэл хийнэ. 
 
Хэлэлцэх асуудлын талаар өөр саналтай гишүүд байна уу? Алга байна. Хэлэлцэх асуудалдаа оръё. Шадар сайд, Ерөнхий сайд дээр ажилтай байгаа юм байна. 
 
Тийм учраас энэ Эрүүл мэндийн сайдын мэдээллийг эхлээд сонсчихъё. Эрүүл мэндийн сайд С.Энхболдыг мэдээллээ хийхийг урьж байна. 
 
С.Энхболд: Эрхэм Түр хорооны гишүүд Та бүгдийн энэ өдрийн амгаланг эрье. 
 
Монгол Улсын халдварын нөхцөл байдал олон улсад энэ харьцуулсан судалгааг Та бүхэн харж байгаа байх. Слайдаа тавьчих юм уу.
 
Б.Баттөмөр: С.Энхболд сайд аа. Жаахан хүлээж байгаарай. Би бас нэг дутуу танилцуулчихсан байна. 
 
Сүүлийн үед манай улсын хувьд коронавирус халдвар, цар тахлын нөхцөл байдал амаргүй болж, дотоодын халдвар нэмэгдэн нийслэл төдийгүй хөдөө орон нутагт халдварын голомт олноор бүртгэгдэх боллоо. Өвчлөлийн тоо нэмэгдэхийн хэрээр хүнд болон маш хүнд өвчний тоо нэмэгдэж, нас баралт ч мөн буурахгүй байсаар байна. 
 
Урин дулаан цаг ирсэнтэй холбоотойгоор гудамж талбайд иргэдийн хөдөлгөөн ихсэж, нэг доор олноор бөөгнөрөх, айлд хооронд зочлох, найз нөхдийгөө цуглах байдал түгээмэл болж өвчлөлтийн цар хүрээг нэмэгдүүлсээр байна. 
 
Иргэдийн дийлэнх нь вакцин хийлгэсэндээ тайвширч өөрөө өвчлөхгүй гэж бодон халдвар хамгааллын дэглэмээ зөрчсөнөөс болж гэр бүлийн гишүүд тэр тутмын бага насны хүүхдээ эрсдэлд оруулж байгаа нь өвчлөлийн үед гол шалтгаан болж байгаа талаар эрүүл мэндийн байгууллагын ажилтнууд мэдээлж байна. 
 
Гурван сая гаруйхан хүн амтай манай улсын хувьд 80 гаруй мянган хүн өвчилж, 380-аад хүн нас барна гэдэг анхаарахгүй байж болохгүй чухал асуудал болоод байна. 
 
Түүнчлэн эрүүл мэндийн байгууллага өвчтэй иргэддээ хүрч ажиллаж чадахгүй нөхцөл байдлаас үүсээд байгааг зарим эх сурвалжууд мэдээлж байгаа. 
 
Ингээд Түр хорооны хуралдаанд мэдээлэл хийхээр ирсэн ажлын хэсгийн гишүүдийг танилцуулъя. С.Амарсайхан Монгол Улсын Шадар сайд, Онцгой комиссын дарга, Г.Сайханбаяр Батлан хамгаалахын сайд, Б.Батцэцэг Гадаад харилцааны сайд, С.Энхболд Эрүүл мэндийн сайд, Д.Сумъяабазар Улаанбаатар хотын захирагч бөгөөд нийслэлийн Засаг дарга, Н.Анхбаяр Гадаад харилцааны яамны Төрийн нарийн бичгийн дарга, Т.Баярхүү улсын Онцгой комиссын дарга, Ц.Ганзориг Онцгой байдлын ерөнхий газрын дэд дарга ба Шуурхай штабын дарга, Р.Чингис нийслэлийн Засаг даргын нэгдүгээр орлогч, Т.Гантулга Мэргэжлийн хяналтын ерөнхий газрын дарга, Б.Бямбадорж Нийслэлийн эрүүл мэндийн газрын дарга, Л.Баттөр Халдварт өвчин судлалын үндэсний төвийн захирал, Ц.Уртнасан Шадар сайдын ахлах зөвлөх бөгөөд ажлын албаны дарга, Г.Отгончимэг Шадар сайдын зөвлөх, П.Оюунчимэг Шадар сайдын зөвлөх гэсэн ийм бүрэлдэхүүнтэй ажлын хэсэг ирсэн байна. 
 
Ингээд мэдээллээ хийхийг Эрүүл мэндийн сайд С.Энхболдоос хүсэж байна. С.Энхболд мэдээллээ хийнэ үү. 
 

С.Энхболд: Та бүхэнд энэ өдрийн мэндийг хүргэе. 
 
Халдварын нөхцөл байдал дэлхий дахинд нэг сая хүн амд ногдож байгаа тохиолдлын тоогоор одоогоор манай улс хамгийн өндөр хувьтай явж байна. 
 
Өдөрт тохиолдож байгаа тохиолдлын тоо сүүлийн 14 хоногт тогтмол ийм өсөх хандлагатай болсон. 
 
Сүүлийн 24 цагийн байдлаар 2386 тохиолдол илэрсэн байна. Үүнээс Улаанбаатарт 1675, хөдөө орон нутагт 711 тохиолдол илэрсэн байна. Орон нутгийн нөхцөл байдал энэ халдварын тохиолдол ялангуяа Орхон, Говь-Алтай, Дархан-Уул, Төв аймгуудад халдварын тохиолдол маш өндөр байгаа. 
 
Халдварын тохиолдлыг илэрхийлдэг “ар” утга Улаанбаатарт 1 хувьтай байна. Хөдөө орон нутагт 1.3. Хөл хорионы үед Улаанбаатарын “ар” утга тархалтыг илэрхийлдэг. Энэ “ар” утга маань 0.7 хувьтай байсан бол сүүлийн 14 хоногт өсөх хандлагатай. 1 хувиас дээш гарч ирж байна. Нийт тохиолдож байгаа тохиолдлуудын дотор хүүхдийн өвчлөл сүүлийн үед ихсэж байгаа. 
 
Нийт тохиолдож байгаа тохиолдлын 24.0 хувь нь хүүхдийн өвчлөл. Халдвар авч байгаа тохиолдол эрс нэмэгдэж байна. 18-аас 59 насны хүмүүс нийт тохиолдлын 68.0 хувийг. 60-аас дээш насныхан 8.1 хувийг эзэлж байна. 
Сүүлийн 14 хоногт хүүхдийн өвчлөл 9797 тохиолдол тохиолдсон бол 18 хүртэлх насныхан бол 2661. Хувиар илэрхийлэх юм бол 28.2 хувьтай байна. 
 
Насны бүлгээр ангилж үзэх юм бол 0-ээс 4 насны хүүхдэд хөнгөн өвчлөлтэй. Нийт тохиолдлуудын 95.8 хувь нь хөнгөн хэлбэрээр өвдөж байна гэсэн статистик тоон мэдээллүүд байна. 4.2 хувь нь хүндэвтэр. 5-аас 12 насных нь 89.2 хувь нь хөнгөн. 13-аас 17 насанд 81.8 хувь нь хөнгөн хэлбэрээр өвдөж байгаа гэсэн. 
 
Ялангуяа хүүхдүүд дунд ер нь өвчлөл харьцангуй эмнэл зүйн шинж тэмдэг нь бүдэг, хөнгөн хэлбэрээр өвдөж байгаа гэсэн тийм мэдээллүүд эмнэл зүй дээр гарч ирж байгаа. 
 
Жирэмсэн эхчүүдийн өвчлөл нийт манай улсын хэмжээнд 2021 онд 43 мянга 127 жирэмсэн эх бүртгэгдсэн. Үүнээс нийт энэ халдвар гарснаас хойш 1152 жирэмсэн эхчүүд халдвар авсан байна. Өнөөдрийн байдлаар 383 жирэмсэн эхчүүд хэвтэн эмчлүүлэгдэж байна. 
 
Орон нутаг болон Улаанбаатарт харьцуулсан судалгаагаар Улаанбаатарт 95.6 хувийг эзэлж байна. Орон нутагт 4.4 хувь нь халдвар авсан байна. 
 
Жирэмсэн эхчүүдийн судалгаан дээр үндэслэхэд Америкийн Нэгдсэн Улсад РНК-д суурилсан вакцин болох Moderna болон Pfizer вакцинуудын аюулгүй байдлын судалгааг нийт 35 мянга 691 жирэмсэн эмэгтэйчүүдэд хийсэн. Үүнд эхний тунгийн дараа 7602 хүнд тарьсан газар хөндүүрлэх, 2406 буюу 26.6 хувьд нь ядарч сульдах, 16.5 хувьд нь толгой өвдөх ийм шинжүүд илэрч байсан. 
 
Хоёрдугаар дүнгийн дараа хариу урвалууд нь бага илэрч байна гэсэн тийм судалгаанууд байна. 
 
3958 хүний дэлгэрэнгүй мэдээллийг цуглуулсан. Үүнд 1040 оролцогч жирэмсний эхний 3 сард вакциндаа хамрагдаж 827 нь төрсөн. Үүнээс 86.1 хувь нь амьд төрөлт. Ихэнх нь жирэмсний 3 сардаа вакцин хийлгэсэн байгаа. 
 
Өөрөө аяндаа зулбалт нь 12.6 хувьд нь тохиолдож байсан ийм судалгаанууд байна, 
 
Энэ мэдээнүүдийг яах гэж хэлж байгаа вэ гэхээр бид 6 сарын 14-нөөс эхлэн жирэмсэн эхчүүд болон 16-аас 17 насны хүүхдүүдэд сайн дурын үндсэн дээр энэ вакцинжуулалтыг эхэлсэн байгаа. Вакциныг Pfizer вакцинаар вакцинжуулалтыг хийгээд явж байгаа. 
 
Манай орны хувьд нас баралтын түвшин өнөөдрийн байдлаар 372 хүн байна. Сүүлийн 24 цагт 11 нас баралт гарсан. Нас баралтын насны бүлгээр авч үзэх юм бол дундаж наслалт нь 66.9 хувьд тохиолдож байгаа. 65-аас дээш насныхан бол илүү өндөр хувьтай байна гэсэн ийм статистик тоо гарч байгаа. Нас баралтын 50.4 хувь нь эмэгтэйчүүд эзэлж байна.
 
Энэ 60-аас дээш насныхан ихэвчлэн өндөр настан нас бараад байгаа шалтгаан нь архаг суурь өвчтэй ийм хүмүүс дийлэнх хувийг эзэлж байгаа. Үүнд нь цусны хавдартай, эрхтэн шилжүүлэн суулгасан, элэгний хатуурал, чихрийн шижин, таргалалт, бөөрний дутагдалтай, артерийн даралт ихсэх өвчинтэй. мөн уушгины архаг бөглөрөлт өвчинтэй хүмүүст вирусийн халдвар хүнд тусаж байна гэсэн эмнэл зүйн судалгаанууд гарч байгаа. 
 
Сүүлийн 5 сарын 13-наас хойш гэрийн нас баралт одоогоор бүртгэгдээгүй байна. Нийт нас баралтын 8 хувь нь гэрийн нас баралт эзэлж байгаа. 
 
Бид эмнэл зүй дээр хэрэгжүүлж байгаа арга хэмжээн дээр эмнэлэгт хэвтэн коронавируст халдвар оношилгоо, хяналт эмчилгээний зураглалыг гаргаж эмнэлгүүд, эрүүл мэндийн байгууллагуудад тараасан байгаа. Энэ зураглалын дагуу эмчилгээ, үйлчилгээ, оношилгоо хийгдээд явж байгаа. 
 
Дараагийн нэг хэрэгжүүлж байгаа арга хэмжээ бол Ерөнхий сайдын дэмжлэгтэйгээр 119 дугаарыг өргөтгөж 40 оператороор Эрүүл мэндийн яамны дэргэд нэмэлтээр ажиллуулж эхэлсэн. Мөн 40 автобусыг явуулын амбулаториор нээж ажиллуулаад өнөөдрөөс эхлэн гэрээр эмчлэгдэж байгаа иргэдэд тусламж, үйлчилгээг ойртуулах үүднээс явуулын амбулаторийг нээн ажиллуулж байна. 
 
Халдварт өвчин судлалын үндэсний төвийн 3 эмчийг Япон Улсад SARS-CoV вирусийн мутацийн судалгааны чиглэлээр мэргэшүүлж, 6 сарын 21-ний сүүлээр энэ лабораторийг ашиглалтад оруулахаар бэлтгэл ажлуудыг хийгээд явж байна. Ингэснээр өөрийн орны нөхцөлд энэ мутацлагдсан хувилбаруудыг судлах боломж бололцоо бүрдэнэ гэж үзэж байгаа. 
 
Мөн Дэлхийн эрүүл мэндийн байгууллагын дэмжлэгтэйгээр эрчимт эмчилгээний 10 эмч 6 дүүрэгт тандалт судалгааны багийг ажиллуулж эхлээд явж байна. 
 
Мөн сүрьеэ болон КОВИД-19 илрүүлэг үзлэгийг нийт 300-аас 350 мянган хүнд хийхээр бид бас явуулын илрүүлгийг хийгээд эхлүүлээд явж байгаа. Энэ маань эхний ээлжинд Улаанбаатарын 6 дүүргээр явуулын баг эрт илрүүлгийн үзлэг, оношилгоо хийгдээд явна. 
 
Дэлхийн эрүүл мэндийн байгууллага стратегийн бэлэн байдал, хариу арга хэмжээний төлөвлөгөөний дагуу ажиллаж байгаа. Үүнд нь, 10 чиглэлийн төлөвлөгөөний дагуу зорилтуудыг тавин бид бэлтгэл ажлыг хийгээд явж байгаа. Үүнд, 
 
Нэггд, зохицуулалт, төлөвлөлт, санхүүжилт, хяналтыг хийгээд, мөн эрсдэл, харилцаа холбоо, олон нийтийн оролцоо, менежментийг сайжруулах чиглэлээр гэх мэтчилэн 10 төлөвлөгөөт арга хэмжээг зохион байгуулан Эрүүл мэндийн яамны зүгээс хийгээд явж байна. 
 
КОВИД-19 холбоотой судалгаа, шинжилгээнүүдийг эхлүүлэн Засгийн газраар оруулж батлуулж, эхнээсээ энэ санхүүжилт нь шийдэгдэж судалгааны ажлууд цааш үргэлжлээд явж байгаа. Үүнд SARS-CoV2 нутгийн омгуудын геномын бүтцийг тодорхойлох судалгааны төсөл хэрэгжээд явж байна. 
 
Дараагийнх нь, эмзэг бүлэг доторх anti-CoV2, anti-SARS-CoV2, immunoglobulin M, G тархалтыг судалж онош, тандалт, сэргийлэлт ашиглах чиглэлийг тодорхойлох судалгааны ажлууд хийж байна. Мөн immunoglobulin үйлдвэрлэлтийн төслийн ажлууд хэрэгжээд явж байгаа. 
 
Вакцины хэрэглэх нас, хүрээ, дэс дарааллыг тогтоож энэ бэрхшээлүүдийг даван туулах аргуудыг тооцоолох судалгаа, шинжилгээний ажлууд хийгдээд явж байна. 
 
Мөн олон улсын түвшинд судалгаа, шинжилгээг зарим байгууллагуудтай хамтран хэрэгжүүлээд явж байна. Үүнд, Америкийн Нэгдсэн Улсын Техасын их сургуулийн Галвестоны[The Galveston National Laboratory] лабораторитой хамтран судалгаа шинжилгээний ажлууд дээр хамтран ажиллах, хүн сургах чиглэлээр хамтын ажиллагааны гэрээ байгуулахаар төлөвлөж, бэлтгэл ажлууд хийгдэж байна. 
 
Мөн Дэлхийн эрүүл мэндийн байгууллагын дэмжлэгтэйгээр 21 аймаг, 6 дүүргийн КОВИД-19-ийг эмчилж буй эмч нарт зөвлөгөө өгөх 10 зөвлөх эмчээс бүрдсэн хариу арга хэмжээний багийг байгуулан зөвлөгөөг өгөн ажиллаж байгаа. 
 
Мөн хүн амын янз бүрийн давхарга эмзэг бүлгийнхний дотор. Түрүүн хэлсэн. Сүрьеэ ба КОВИД-19-ийн илрүүлгийг Глобаль сангийн дэмжлэгтэйгээр эхлүүлээд явж байна. 
 
Мөн Нэгдсэн Үндэсний Байгууллагын болон бусад олон улсын байгууллагатай хамтран донор байгууллагуудаас уулзалтыг тогтмол зохион байгуулж зөвлөмж, сургалтыг зохион байгуулаад явж байгаа. 
 
Өнөөдрийн байдлаар нийслэлийн хэмжээнд бэлтгэгдсэн ор 4455 ор байгаа. Өнөөдрийн байдлаар 4756 өвчтөн хэвтэн эмчлүүлж байна. Эмнэлгүүд нэлээн ачаалалтай. Тохиолдлын тоо ихэссэнтэй холбоотой эмнэлгүүдийн ачаалал ихсэж байгаа. Эмнэлгүүд нөхцөл байдалтай уялдуулан 450 орыг нэмж дэлгэн ажиллуулаад явж байгаа. 
 
Өнөөдрийн байдлаар нийслэлийн хэмжээнд 39 түр болон хувийн хэвшлийн байгууллагууд хамтран КОВИД-д зориулсан эмчилгээний орыг дэлгэн ажиллуулж байна. Сул орны байдал өнөөдрийн байдлаар 252 ор сул байна. 
 
Эмчилгээ, үйлчилгээ, оношилгоон дээр бас тогтмол энэ заавар зөвлөмжүүдийг шинэчлэн боловсруулж гаргаж байгаа. Хамгийн сүүлд 2021 оны 5 сард эмчилгээ, үйлчилгээний зааврыг шинэчлэн гаргасан. Үүнд нь Дэлхийн эрүүл мэндийн байгууллагын удирдамж, Бүгд Найрамдах Хятад Ард Улсын удирдамж, Оросын Холбоо Улс, Америкийн Нэгдсэн Улс, Европын Холбооны удирдамжуудыг бас энд тусгаж оношилгоо, эмчилгээний зааврыг тогтмол шинэчлэн гаргаж байгаа. 
 
Халдварын эмнэл зүйн зааврын зохицуулалтын шинэчлэлтээр КОВИД-19 халдварын тохиолдлыг эрэмбэлэн эрэмбийн дагуу хэрэгжүүлэх оношилгоо, эмчилгээний алхмууд, эмийн тун, хэмжээ, анхаарах зүйлийг тусгаж өгсөн. 
 
Мөн КОВИД-19-ийн өвчтөний хүндийн зэргийг үнэлэх, лаборатори болон дүрс оношилгооны шалгуур үзүүлэлтүүдийг оруулсан. Мөн цээжний рентген зураг, компьютер томограф, КОВИД-19 байх өндөр магадлалтай шинж тэмдэг, магадлал дунд зэрэг болон бага зураглалыг оруулсан гэх мэтчилэн энэ эмчилгээ, оношилгооны заавар, журмуудыг тогтмол шинэчлэн боловсруулж гаргаж байгаа. 
 

Эмнэл зүйн зөвлөх баг эрчимт эмчилгээ, халдварын сэргийлэлт, эх барих эмэгтэйчүүд, хүүхдийн тусламж үйлчилгээ, нярайн тусламж үйлчилгээ, уушги судлал гэх мэтчилэн салбар бүрийн эрдэмтэн, салбартаа тэргүүлэх чиглэлийн эмч нарыг багтаасан зөвлөх баг дээрх чиглэлүүдээр тусламж үйлчилгээ, зөвлөмжүүдээ өгөөд ажиллаж байгаа. 
 
Вакцинжуулалтын хувьд өнөөдрийн байдлаар нэгдүгээр тунд 1 сая 884 мянга 279 хүн буюу 91.1 хувь улсын хэмжээнд хамрагдсан байна. Хоёрдугаар тунд 1 сая 599 мянга 857 хүн буюу 77.2 хувь нь улсын хэмжээнд вакцинжуулалт хамрагдсан байна. 
 
Дэлхийд манай улс вакцинжуулалтаар 100 хүн тутамд үнэлэгдэхээр 10-т жагсаж байгаа. Нийт хүн амынхаа вакцинжуулалтын хувиар бол манай улс дэлхийд 3-т жагсаад явж байгаа. 
 
Дархлаажуулалт бол эмнэл зүйн энэ хамаарлыг судалсан байгаа. Нийт хэвтэн эмчлүүлж байгаа хүмүүс дунд вакцин хийлгэсэн хүмүүсийн хүндрэл. вакцин хийлгээгүй хүмүүсийг хүндрэлийг хооронд нь харьцуулж судалсан. Үүнээс харахад вакцин хийлгээд дархлаажуулалт нь бүрэн хамрагдсан, хоёрдугаар тунгаа хийлгээд 14 хоногоос дээш хоносон хүн хүндрэх шинж нь 0.3 хувь буюу нийт вакцин хийлгээгүй хүнтэй харьцуулах юм бол 3 дахин бага хүндрэл өгч байна гэсэн. Энэ нь вакцины үр дүнг илтгэж байгаа. 
 
6 сарын 10-ны өдрийн байдлаар халдвараар өвдсөн 64 мянга 664 хүний 9.9 хувь нь вакцины хоёр дахь тунгаа хийлгээд өвдсөн хүн байна гэсэн ийм статистик тоон мэдээнүүд байна. 
 
Манай улсын хувьд 0-ээс 17 насны хүүхдүүдээ вакцинжуулах төлөвлөгөө болон судалгаа, шинжилгээнүүд хийгээд эхний ээлжинд одоогоор дэлхийд 12-оос дээш насны хүүхдүүдийг вакцинжуулалтад хамруулах ажлыг эхэлж байгаа. Зарим хатуу эмийн зохицуулалттай орнууд үүн дотроо Америк, Канад, Сингапур, Герман гэх мэтчилэн улсууд 12-оос дээш насны хүүхдийг вакцинжуулаад эхэлсэн. Гэхдээ вакцин нь Pfizer вакцинаар вакцинжуулж байгаа. 
 
Манай улсын хувьд 16-гаас 17 насны хүүхдийг вакцинжуулалтад сайн дурын үндсэн дээр хамруулахаар төлөлтийг хийгээд эхнээсээ 16-гаас 17 насны хүүхдүүдэд хийгээд эхэлсэн байгаа. 
 
Америкийн Нэгдсэн Улсын нэг судалгаа байгаа. Энэ дээр Pfizer вакцин хийлгээгүй бүлэгт коронавирусын халдвар нь 18 тохиолдол бүртгэгдсэн байгаа. 12-оос дээш насны хүүхэд.
 
SARS-CoV2 өвөрмөц саармагжуулах эсрэг бие хоёр дахь тунгийн дараа, нэг сарын дараа маш өндөр байна гэсэн судалгаанууд гарч ирж байгаа. 
 
Одоогоор бас гурав дахь тунгийн асуудал дэлхий нийтэд яригдаж байгаа. Үүний судалгааны шатууд хийгдэж байгаа. Ялангуяа Арабын Нэгдсэн Эмират Улс, Бахрейн Улсад манай улстай адилхан Sinopharm вакциныг хэрэглэсэн. Үүн дээр бас судалгааны ажлууд хийгдэж 50-иас дээш насны иргэдийг 6 сарын дараагаас гурав дахь дунгийн вакцинжуулалтын ажлыг хийхээр судалгааны ажлууд хийгдээд явж байгаа юм байна. 
 
Манай улс ч гэсэн энэ дээр вакцины дараах тогтцын судалгаануудыг хийгээд эхлүүлсэн. Судалгааны ажлууд хийгдээд явж байна. 
 
Нөөцийн бэлэн байдал Эрүүл мэндийн яамны хувьд энэ КОВИД-19-ийн халдварын вирусийн эсрэг Арбидол, Авиган, Ремдезивир гээд эмүүдийн нөөцийг бид тогтмол худалдан авалтуудыг хийж Засгийн газраар бас санхүүжилтийг шийдвэрлээд нөөцийн бэлэн байдлыг хангаад явж байгаа. 
 
Одоогийн байдлаар 650 мянга гаруй вирусийн эсрэг эмийн нөөцтэй. Үрэвслийн эсрэг 9 төрлийн 1 тэрбум төгрөгийн антибиотикийн нөөцтэй байна. Мөн амилуулах тусламжийн 5 төрлийн эмийг бэлтгэн нөөцөд байгаа. Оношлуурын хувьд одоогоор бидэнд 80 мянган PCR шинжилгээний 90 мянган ширхэг түргэвчилсэн оношлуурын нөөцтэй байна. 
 
Мөн хамгаалах хувцас, хэрэгслийн нөөц одоогоор 2 сарын нөөцтэй. Хангалттай байгаа. Цаашид бидний арга хэмжээ бол ялангуяа вакцинжуулаагүй жирэмсэн эхчүүд болон хүүхдүүд дээр вакцинжуулалтыг эрчимжүүлэх чиглэлээр ажиллаж байна. 
 
Халдварын дараах хариу арга хэмжээний хувьд зөвлөмжүүдийг гаргаж Улсын онцгой комиссийн хурлаар хэлэлцүүлэгдээд тогтмол явж байгаа. Үүнд эрсдэлт бүлэгт чиглэсэн гэрээсээ гарахгүй байх, амны хаалт зүүх зөвлөмжүүдийг өгсөн байгаа. Үүнд нь 65-аас дээш насны вакцин хийлгэснээс үл хамааран гэрээс гарахгүй байх ийм зөвлөмжүүдийг хүргүүлж байна. 
 
Мөн жирэмсэн эхчүүдийг вакцин бүрэн тун хийлгэтлээ 14 хоногийн хугацаанд болж өгвөл олон нийтийн хөдөлгөөнд оролцохгүй байхыг зөвлөмж болгон өгсөн. Нийт иргэдэд чиглэсэн КОВИД-19-ийн талаар бодит мэдээллийг олгох, эрсдэлийг зөв үнэлэх, мэдээллийг хэрэгжүүлэх, иргэн бүрийг хариуцлагажуулах, халдвар хамгааллын дэглэмийг барьдаг болгох, шаардлагатай бол зөрчлийн хуулиар арга хэмжээ авах гэх мэтчилэн ийм зөвлөмжүүдийг хүргүүлсэн.
 
Үйлчилгээний газруудаар тогтмол амны хаалт зүүж, дотор орчинд амны хаалттай байнга үйлчлүүлэх. Батлагдсан тохиолдолд гарсан үйлчилгээний газруудыг хаах. Улаанбаатарт халдвар хамгааллын дэглэмийг сахиулах гэх мэт зөвлөмжүүдийг тогтмол хүргүүлж арга хэмжээнүүдийг авч явж байгаа. 
 
Анхаарал тавьсан Та ихэд баярлалаа. 
 
Б.Баттөмөр: С.Энхболд сайдад баярлалаа. 
 
Коронавирус КОВИД-19 цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлт, цар тахлын үед Монгол Улсын Засгийн газар, Улсын онцгой комиссоос авч хэрэгжүүлж байгаа арга хэмжээний талаарх мэдээлэл болон Түр хорооны 7 дугаар хуралдаанаас өгсөн үүргийн биелэлтийн талаарх танилцуулгыг Монгол Улсын Шадар сайд, Улсын онцгой комиссын дарга С.Амарсайхан хийнэ. С.Амарсайхан даргыг урьж байна. 
 

С.Амарсайхан: Түр хорооны гишүүддээ болон нийт хүмүүстээ энэ өдрийн мэндийг хүргэе. 
 
Улсын онцгой комиссоос цаг үеийн нөхцөл байдалтай холбогдуулан авч хэрэгжүүлж байгаа арга хэмжээ, мөн КОВИД-ын Түр хорооноос өгсөн үүрэг, чиглэлийн хүрээнд шаардлагатай арга хэмжээнүүдийг эрэмбэ дараатайгаар, үе шаттайгаар авч хэрэгжүүлж ирлээ. 
 
Сая Эрүүл мэндийн сайд ерөнхийдөө эрүүл мэндийн нөхцөл байдлын талаар гол гол мэдээллүүдээ хийсэн учраас би мэдээллээ товчилъё. 
 
Өнөөдрийн байдлаар нийт коронавирусийн халдвар авсан иргэдийн тоо 79 мянга 959 болсон байна. Үүнээс эдгэрсэн хүн 57 мянга 822 иргэн байна. 
 
Улсын хэмжээнд өнөөдөр нийт 221 байранд эмнэлэг, тусгаарлалтын байр, Улаанбаатар хот, аймаг орон нутагт гээд нийтдээ 9 мянга 640 гаруй иргэн тусгаарлагдаж эмчлэгдэж. халдвар хамгааллын дэглэмийг сахих хүрээнд халдварыг багасгах эмчилгээнд хамрагдаж байна. Өрхийн эмнэлэг, аймаг орон нутаг, дүүрэг улсын эрүүл мэндийн төвүүдээр эмчлэгдэж байгаа болно. 
 
Өнөөдрийн байдлаар ер нь Улаанбаатар хотын 18-аас дээш насны иргэдээс вакцины эхний тунд 962 мянга 50 иргэн хамрагдсан байна. Өөрөөр хэлбэл 4 төрлийн вакцинд өнгөрсөн хугацаанд нэг, хоёрдугаар тундаа хамрагдсан байна. 
 
Вакциныг ер нь улс орон даяар хамралтыг нь аваад үзэх юм бол нэгдүгээр тунд 1 сая 894 мянга 995 иргэн хамрагдсан байна. Хоёрдугаар дунд 1 сая 657 мянга 793 иргэн. Нийт нэгдүгээр тунгийн хамрагдалт 91.7 хувьтай. Хоёрдугаар тунгийн хамрагдалт 80.2 хувьтай байна. 
 
Монгол Улсын нийт хүн амын 3.3 сая хүн амын насанд хүрсэн 18-аас дээш насны иргэд буюу нийт 60 хувийн вакцинжуулалт, дархлаажуулалтын ажил үндсэндээ хоёр дахь дунд хамрагдалт 7 дугаар сарын 01-нээс өмнө улс орон даяар хийгдэхээр байгаа. 
 
Цаана нь 0-ээс 17 насны 36.5 хувийн хүн амыг эзэлдэг хүүхэд багачууд. Мөн вакцинд хамрагдаагүй төрөл бүрийн шалтгаанаар хүндэтгэн үзэх, эрүүл мэндийн шалтгаан, эсвэл өөрийн хүсэл зорилгоор хамрагдаагүй 200 гаруй мянган иргэн гээд нийтдээ 40 гаруй хувь нь вакцинд хамрагдаагүй байна. 
 
Тийм учраас цаашдаа ер нь энэ халдварын тохиолдлыг бууруулах, мөн хариу арга хэмжээний үйл ажиллагааг өшөө үр дүнтэй болгох ажлын хүрээнд вакцинжуулалтын ажлыг эрчимжүүлэх ажил бидний нэн тэргүүнд хийх ажлуудын нэг хэвээр байгаа. 
 
Өнгөрсөн хугацаанд Түр хорооноос өгсөн үүрэг даалгаврын биелэлтийн талаар Та бүхэндээ товч танилцуулъя. 
 
Улсын онцгой комиссын ээлжит хуралдаануудаар шийдвэрүүдийг гаргаж хэрэгжүүлж ажиллаж байгаа. Хамгийн сүүлд 6 дугаар сарын 14-ний өдөр хуралдуулж холбогдох шийдвэрийг гарган ажиллаж байна. Үүнд халдвар, тархалт үүссэн нөхцөл байдалтай холбогдуулан аймаг, орон нутгийн Засаг дарга нар нутаг дэвсгэрийн хэмжээнд хэсэгчлэн болон шаардлагатай тохиолдолд бүхэлд нь хязгаарлалт, хорио цээрийн арга хэмжээ авч хэрэгжүүлэх тохиолдолд өөрсдийн үйл ажиллагааны эрсдэлийн үнэлгээг хийж Улсын онцгой комисстой зөвшилцсөний үндсэн дээр халдвар хамгааллын дэглэмийг сахиулах арга хэмжээг нэгдүгээрт авч хэрэгжүүлэх, хязгаарлалтын дэглэмийг тогтоох ийм шийдвэр гаргаж аймаг, орон нутагт өөрсдийн зүгээс арга хэмжээнүүдээ хэрэгжүүлж байгаа. 
 
Хоёрдугаарт нь, халдварын батлагдсан тохиолдлыг эрэмбэлэн ангилах үйл ажиллагаанд хяналт тавих, хариу арга хэмжээний эрэмблэн ангилах үйл ажиллагааг эрчимжүүлэх, оновчтой болгох, ялангуяа эмнэл зүй, эрүүл мэндийн мэргэжлийн эмчилгээ, оношилгооны багийн үйл ажиллагааг иргэдэд түргэн шуурхай хүргэх, эмнэлгийн анхан шатны тусламж, үйлчилгээг өргөжүүлэх, түүнтэй холбоотой эм, эмийн хэрэгслийн нөөцийг хангалттай бүрдүүлэх ажлууд тасралтгүй хийгдэж явж байна. 
 

Өнөөдрийн байдлаар нөхцөл байдал асар хүнд байна гэдгийг зориуд онцлон хэлэх ёстой. Яагаад гэвэл хатуу хөл хорионы дараа дэглэм сулруулж, аж ахуйн нэгжүүдийн үйл ажиллагааг дэмжих, эдийн засгаа урагшлуулах. Үүний зэрэгцээ эрүүл мэндээ хамгаалах, халдвар хамгааллын дэглэмийг сахиулах журмаар худалдаа, үйлчилгээний байгууллагуудад тусгай журам дүрмийг хэрэгжүүлж байгаа хэдий ч нөхцөл байдлын улмаас хөл хөдөлгөөн нэмэгдснээс шалтгаалан халдварын тархалт эрс нэмэгдэж байна. 
 
Эрүүл мэндийн салбарынхан нэлээн тодорхой хэлэх байх. Бүх төрлийн шинжилгээ, судалгаа, тэр дундаа дархлаа тогтоц, халдвараас урьдчилан сэргийлэх арга хэмжээний хүрээнд авч хэрэгжүүлэх, урьдчилан сэргийлэх судалгаа, тооцооны хүрээнд хийж байгаа олон ажлууд бий. 
 
Эдгээрийн нэг анхаарал татсан хэсэг бол урт хугацаанд манай оронд тархсан энэ вирусийн шинэ төрөл дахин шинээр энэ халдвар дэгдэх гол үндэслэл болж байх магадлал асар өндөр байна гэж. Өөрөөр хэлбэл монгол омог, мөн халдварын, мөн гадаад дотоодын олон улс оронд тархаж байгаа мутацийн бусад хэлбэрүүдийн ижил төстэй хувилбарууд манайд эрчимтэй дэлгэрч тархсан байх магадлал өндөр байна гэж мэргэжлийн байгууллага дүгнэж байгаа юм. 
 
Тийм учраас аль болох бид нэн хүнд болон хүндэвтэр өвчтөний тоог багасгах, нас баралтыг нэг ч гэсэн иргэнийг амь насыг нь КОВИД-ын шалтгааны улмаас алдахгүй байх, эмнэлгийн тусламж, үйлчилгээг сайжруулах ажлын хүрээнд анхаарлаа хандуулж ажиллаж байна. 
 
Хоёрдугаарт нь, халдвар хамгааллын дэглэмийг сахиулахтай холбоотой худалдаа, үйлчилгээний салбарууд хууль, журамд заасан шаардлага, халдвар хамгааллын дэглэм мөрдөж байгаа эсэхэд хатуу хяналт тавих шаардлага байна. 
 
Хязгаарлалтын дүрэм, журмын хүрээнд иргэдийн оролцоог илүү хангах, хандлага төлөвшлийг нэмэгдүүлэх, харилцан хамтарч энэ халдвар хамгааллын дэглэмийг сахих замаар халдварын тоог бууруулах нөхцөлийг хаа хаана анхаарч бүрдүүлэх. Энэ хүрээнд зарим салбарын үйл ажиллагааг хязгаарлах арга хэмжээ авч хэрэгжүүлж эхэлж байна. Өөрөөр хэлбэл хоол үйлдвэрлэл, үйлчилгээний газруудыг заалаар үйлчлэхийг түр хугацаанд хязгаарлах, амралт, жуулчны бааз газруудыг хязгаарлах арга хэмжээ авч байна. 
 
Батлагдсан тохиолдол ойрын хавьд л болж гэрээр тусгаарлан эмчлэгдэж байгаа иргэдэд эрүүл мэндийн тусламж, үйлчилгээний 119 цахим амбулатори, мөн явуулын 40 автобусыг гаргаж явуулын амбулаторийн үйл ажиллагааг өргөжүүлж иргэдэд эмнэлгийн тусламж, үйлчилгээг цаг алдалгүй хүргэх арга хэмжээг хэрэгжүүлж эхэллээ. 
 
Нийслэлийн хэмжээнд өдөрт 171 ажилтан, 57 тээврийн хэрэгсэлтэй энэ хариу арга хэмжээнүүд 24 цагийн эргэлттэйгээр ажиллаж байгаа.  Улсын онцгой комиссын Шуурхай штаб гурван ээлжээр ажиллаж аймаг, орон нутаг, мэргэжлийн байгууллага, салбар хоорондын уялдааг хангах замаар цар тархалтын хариу арга хэмжээг зохион байгуулж ажиллаж байгаа. 
 
Улсын хэмжээнд коронавирусийн халдварын үед шаардлагатай 37 нэр төрлийн эм, эмийн хэрэгсэл, халдвар хамгааллын нэг удаагийн хэрэгсэл гээд бусад нөөцийг бүрдүүлж ажиллаж байна. 
 
Хоёрдугаарт нь, Түр хорооны 7 дугаар хуралдаанаас өгсөн үүргийн биелэлт, цар тахлын нөхцөл байдал тогтворжих болоогүй, өвчлөл буурахгүй байгаатай холбогдуулан халдварт цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийг сунгах асуудал яригдсан. 
 
Энэ хуулийн үйлчлэл энэ оны 6 дугаар сарын 30-ны өдрөөр дуусгавар болж байгаа учраас цаг үеийн нөхцөл байдлаас шалтгаалан цар тахлын хуулийг энэ оныг дуустал сунгах зайлшгүй шаардлага байна гэж үзэж Улсын онцгой комиссоор хэлэлцэн Засгийн газраар хэлэлцүүлэхэд бэлтгэж ажиллаж байна. 
 
Хууль зүйн сайд, Сангийн сайд, холбогдох байгууллагууд хуульд  нэмэлт, өөрчлөлт оруулах хуулийн үйлчлэлийг сунгахтай холбоотой үзэл баримтлалыг холбогдох яамдаас саналыг нь авч маргаашийн Засгийн газрын хуралдаанаар хэлэлцүүлж ойрын өдрүүдэд Засгийн газар Улсын Их Хуралд өргөн барьж хэлэлцүүлэхээр төлөвлөн ажиллаж байна. 
 
Хууль үйлчлэх хугацааг мэдээж 6 дугаар сарын 30-наас өмнө сунгахгүй бол цар тахал ер нь цаашаа үргэлжлэх, хэзээ хэрхэн зогсох нь, намжих нь тодорхойгүй, ойлгомжгүй цаг үед улс орон даяар, бас дэлхий нийтээр ийм нөхцөлд байгаа учраас бид энэ хуулийн үйлчлэлийг сунгахаас өөр гарц байхгүй байна гэж үзэж байгаа. 
 
Мөн хөл хориог цуцалж байгаатай холбогдуулан байгууллага, аж ахуйн нэгж үйл ажиллагаа болон иргэдийн орон нутаг руу зорчих хөдөлгөөн нээсэнтэй холбогдуулан халдвар тархах эрсдэлийг сэргийлэх арга хэмжээнүүдийг мэргэжлийн байгууллагууд авч хэрэгжүүлж байгаа хэдий ч бас халдварын тархалт эрс нэмэгдэж байгаа. 
 
Монгол Улсад үүссэн коронавируст халдварын нөхцөл байдлаас хамааран Засгийн газрын тогтоолоор Засаг захиргаа, нутаг дэвсгэрийн нэгж, төрийн байгууллага, иргэн, хуулийн этгээдийг гамшгаас хамгаалах бүх нийтийн бэлэн байдлын зэргийг бууруулж, аж ахуйн нэгж, байгууллагын үйл ажиллагааг үе шаттай нээсэн. 
 
Өнөөдрийн байдлаар 89 төрөл, салбарын үйлдвэрлэл, үйлчилгээний байгууллагуудаас цөөн хэдэн салбар үйл ажиллагаа явуулахгүй байгаа. Бусад нь хэвийн горимоор үйл ажиллагаа явуулж байгаа. 
 

Улс орны эдийн засгийн нөхцөл байдлыг тогтвортой байлгах, иргэдийн ажил амьжиргааг дэмжих зорилгоор аль болох хатуу хөл хорио тогтоохгүй байх зохицуулалтыг хийх шаардлага байна гэж үзэж хөл хориог сулруулсныг Та бүхэн маань мэдэж байгаа.
 
Урьдчилан сэргийлэх, халдвар хамгааллын дэглэм сахиулах чиглэлээр гарсан тушаал, дүрэм журам, хүн амын дундах халдварын тархалт, дархлаажуулалт, авч хэрэгжүүлж байгаа арга хэмжээнд нийцүүлэн төрийн байгууллага, иргэн, хуулийн этгээдийн үйл ажиллагаанд дагаж мөрдөх журмуудыг Гамшгаас хамгаалах тухай хууль, Цар тахлын тухай хууль, төрийн хууль тогтоомжийг хэрэгжүүлэх тухай хяналт шалгалтын чиглэлээр хийгдэх ажлуудын хүрээнд авч хэрэгжүүлж байгаа. 
 
5 дугаар сарын 19-ний өдрөөс эхлэн хот болон орон нутаг хооронд иргэдийн зорчих хөдөлгөөнийг зохицуулах түр журмыг шинэчилж мөрдүүлж байгаа. 
 
Улсын Онцгой комиссын даргын тушаалаар батлагдсан журмуудын хэрэгжилтэд мэргэжлийн хяналтын байгууллага, холбогдох мэргэжлийн байгууллагууд, Цагдаагийн ерөнхий газар хяналт тавьж ажиллаж байна. 
 
Улсын болон аймаг, орон нутгийн онцгой комисс хоорондын үйл ажиллагааны уялдаа холбоог сайжруулах, нэгдсэн нэг бодлогыг хэрэгжүүлэх асуудлаар Түр хорооноос үүрэг даалгавар өгсөн. Улсын онц комиссын даргын 2021 оны 22 дугаар тушаал, Засгийн газар, Улсын онцгой комиссын шийдвэрийг хэрэгжүүлэх, халдварын урьдчилан сэргийлэх, тэмцэх арга хэмжээг хэрэгжүүлэх үйл ажиллагааг улсын хэмжээнд удирдан зохион байгуулах, салбар дундын үйл ажиллагааг уялдуулах, шаардлагатай арга хэмжээнүүдийг авч хэрэгжүүлэх чиг үүрэг бүхий нийт шуурхай штабын үйл ажиллагааг уялдуулан ажиллаж байна. 
 
Нийт 46 байгууллагын 186 ажилтан өдөр тутам халдвар хамгааллын дэглэмийг сахиулахаас эхлээд халдварын хариу арга хэмжээний үйл ажиллагаа, гамшгийн үеийн удирдлагыг хэрэгжүүлэх бүх шатанд ажиллаж байгаа. 
 
Хамгийн сүүлд Монгол Улсын Ерөнхийлөгчийн сонгуулийн сурталчилгааны үеийн болон санал авах өдрийн хөдөлгөөн зохицуулж санал авах байрны ариутгал халдваргүйтлийн ажлыг сайтар зохион байгуулах гэсэн эдгээр асуудлыг хууль, журмын хүрээнд халдвар хамгааллын дэглэмийг сахиулж санал авах байрны халдвар хамгааллын ариутгалын ажлыг мэргэжлийн байгууллагууд хийж ажиллалаа. 
 
Өчигдрийн Улсын онцгой комиссоос гаргасан шийдвэр сая товчхон тайлбарлаж мэдээлэл дурдсан учраас ерөнхийд нь товч мэдээллийг Та бүхэндээ өглөө. 
 
Асуулт, тодруулах зүйл байвал хариулаад явъя. Баярлалаа. 
 
Б.Баттөмөр: С.Амарсайхан даргад баярлалаа. 
 
Түр хорооны хуралдаанд Монгол Улсын Шадар сайд, Улсын онцгой комиссын дарга болон холбогдох салбарын дарга, удирдлагууд хүрэлцэн ирсэн байгаа. 
 
Танилцуулга, мэдээлэлтэй холбогдуулан асуулт асуух гишүүд нэрсээ өгнө үү. Ц.Туваан гишүүнээр тасаллаа. Н.Алтанхуяг гишүүнд микрофон өгье. Цахимаар байна уу? Цахимаар хоёр байна. Цахимаар Н.Учрал орж байна.  Н.Алтанхуяг гишүүн. 
 
Н.Алтанхуяг: Гурван тодорхой асуулт. Бутархай асуулт байна. 
 
Нэгдүгээрт, энэ Спутник гэдэг вакцин хийлгэсэн хүмүүс хоёрдугаар тунгаа хэзээ хийх юм бэ? Тэр нь байхгүй болчихдог ийм улс байх уу гэж асуугаад байх юм. Тодорхой хариулт өгөөрэй. 
 
Хүүхдүүд рүү ороод эхэлчихсэн. Хүүхдүүдийг яах юм бэ? Энэ дээр ямар бодлого чиглэл, үйл ажиллагаа байна. 
 
Гуравдугаарт нь, эмнэлгүүд чинь дийлэхээ больчихсон юм байна. Тэгэхээр гэрээр энэ хүмүүс яах юм бэ гэдэг дээр маш тодорхой заавар зөвлөгөө байна уу? Ийм гурван бутархай асуулт байна. 
 
Нэг том асуулт байна. Та нар энэ нөхцөл байдалдаа их сайн дүн шинжилгээ хийх ёстой л доо. Бүтэн хоёр жил шахуу л баахан өвчигнөлөө гэж хэлье дээ. Зүгээр байх үед нь. 
 
Тэгээд даамжруулчихсан шалтгаанаа ер нь юу гэж харж байгаа юм? Би бол хоёр зүйлээр энэ асуудал даамжирсан гэж үзэж байгаа. Миний бодол, санал дүгнэлт буруу байвал та нар өөрсдөө хэлээрэй. 
 
Нэгдүгээрт нь, вакцины бодлогоо гаргаач ээ гэж энэ Үндэсний аюулгүй байдлын зөвлөлийн гурван нөхөрт хэлсэн. Гурван тийшээ харж суусаар байгаад ямар вакцин авч тарих юм. Монголчуудад аль нь илүү зохимжтой байх юм. Дэлхий нийт алиныг нь илүү гэж үзэж байгаа юм. Мэдлэг боловсролтой улсууд нь алиныг нь авчихвал дээр гэж харж байгаа юм гэдэг дээр хэн ч дуугараагүй. 
 
Энд тэндээс айлуудын хаяж өгсөн хэдэн вакциныг тусламж нэрээр аваад хийсэн. Сүүлдээ толгой нь эргэсэн. Ингээд зургаа долоон төрлийн вакцин аваачаад 2 сая хүнтэй популяцдаа хийчихсэн. 
 
Тэгээд энэ багшийн хийж байгаагаараа дэлхийд нэгд яваад байна гэсэн чинь өвчлөл, үхэл нь нэгдүгээр зэрэгт хүрчихсэн. Энэ вакцины бодлого байхгүй, буурай, дэндүү хогийн улс болсон гэдгээ харуулсан шүү. Энэ миний дүгнэлт шүү. 
 
Би бас энэ талаар 10 жил гаруй судалгаа хийж байсан хүний хувьд би зөндөө ярьсан юм та нарт. 
 
Дараа нь…/минут дуусав/
 
Б.Баттөмөр: Н.Алтанхуяг гишүүнд нэмж минут өгье. 
 
Н.Алтанхуяг: Дараа нь энэ вакцинаа ингэж баахан бантан болгож байснаа вакцинжуулчихлаа. Өчнөөн хүн нь болчихлоо гээд тайвшруулаад хаячихсан. 
 
Вакцин хийлгэсэн нөхдүүд нь ерөнхийдөө суларсан. Анхаарал сарнисан. Энэ нь бол би бас энэ даамжирсан шалтаг, шалтгаануудын нэг болсон.
 
Хоёр дахь нь, Ерөнхийлөгчийн сонгууль. Би үүнийг хэлэхгүй болохгүй. С.Ганбаатар гишүүн бид хоёрыг явж Эрдэнэтэд уулзалт хийх гэхээр юм даамжруулах гээд байна гээд явуулдаггүй. Энэ Улсын Их Хурал 14 хоног хуралдаагүй шүү дээ. Хоёр долоо хоног алга болсон. Бүгдээрээ орон нутагт очиж сонгуулийн сурталчилгаа хийсэн. Маш олон хүмүүсийг хоорондоо контактлах тэр боломжийг бүрдүүлсэн. 
 
Анх энэ КОВИД эхлэхэд л хэлсэн шүү дээ. Хүмүүс хоорондын зай хоёр метр байна. Маскаа зүүнэ. Гараа угаана. Тэгээд л үүнийг зориуд санаатайгаар зөрчөөд л. Хойд Солонгосын их удирдагчийг хүлээж авч байгаа юм шиг бүгдээрээ бараг унан тусан гүйлдээд л. 
 
Ийм нөхцөлийг манай улс төрчид бүрдүүлчихсэн./минут дуусав/
 
Б.Баттөмөр: Ажлын албаныхан тэр С.Энхболд сайдыг энэ хажуу талын өрөөнд Нийгмийн бодлогын байнгын хорооны хуралд сууж байгаа. Дууд. Түр хорооны хурал дээр дуудаж байна гээд. 
 
Тэр хооронд С.Амарсайхан дарга асуултад хариулж байя. 
 

С.Амарсайхан: Нэгдүгээрт нь, эмнэлэг ачааллаа дийлэхгүй байгаа нөхцөл байдал үүсэж байгаа. 
 
Өнөөдрийн байдлаар эмнэлэг болон тусгаарлалтын байранд 9 мянга гаруй иргэн эмчлэгдэж байна. Яг эмнэлэг, зориулалтын эрүүл мэндийн эмчилгээний орчинд 4 мянга гаруй иргэн эмчлэгдэж байгаа. 
 
Бид 2 дугаар сарын 23-наас эхлэн гэрээр тусгаарлан эмчлэх журмыг шинээр Улсын онцгой комиссоор хэлэлцэн баталж сүүлийн 3 сарын хугацаанд гэрээр иргэдээ тусгаарлах, эмчлэх ажлыг зохион байгуулж ажиллаж ирсэн. 
 
Тийм учраас харьцангуй өдий хэмжээний бас дахиад 8 мянга орчим иргэн гэрээр эмчлэгдэж тусгаарлагдаж байгаа. Цаашдаа ч гэсэн энэ халдварын тохиолдол нэмэгдсэн тохиолдолд эмнэлгийн ачаалал ер нь улам л хүнд нөхцөл байдалд орно. Гэхдээ шаардлагатай тусгаарлалтын байр, мөн боломжтой тусгаарлах байруудын нөөцийг судалж бэлтгэл ажлыг хангаж ирсний үр дүнд өнөөдөр ямар ч байсан эмнэлгийн нийт орноосоо нэг дахин илүү ачааллыг бусад газруудад авч эмчилгээ оношилгооны ажлуудаа эрүүл мэндийн салбар гүйцэтгэж байна. Нэгдүгээрт нь.
 
Хоёрдугаарт нь, хүүхдүүдээ яах вэ гэж. Түрүүн би бас товч дурдсан. Ер нь нийт хүн амын 60 хувь нь насанд хүрсэн иргэдээ бид вакцинжуулах ажлын өнөөдөр давхар тунд хамрагдсан, давтан тунд хамрагдсан 750 мянган иргэн байна. 
 
Тэгэхээр вакцинжуулалт, дархлаажуулалтын ажил бас бүрэн хийгдэж дуусаагүй. Дархлаа тогтоц бас бүрэн тогтоогүй байгаа учраас бид халдвар хамгааллын дэглэмээ хатуу…/минут дуусав/
 
Б.Баттөмөр: С.Амарсайхан даргад цаг нэмж өгье. 
 
С.Амарсайхан: Мөн вакцин хийлгээд тайвширч болохгүй. 
 
Вакцин хийлгэснээр халдвараас хамгаалагдчихлаа, эрсдэлгүй болчихлоо гэж огт бодож болохгүй гэдгийг бид иргэддээ болон олон нийтэд байнга мэргэжлийн байгууллагууд мэдээллээ өгч хүргэж ажиллаж анхнаасаа ирсэн. Өнөөдөр ч бас тэр ажлуудаа давхар хийж байгаа. 
 
Хүүхдүүдийг яах вэ гэж байгаа. Манай хүн амын бүтэц чинь өөрөө  үн амын 36.5 хувь нь 17-гоос доош насны хүүхэд буюу 1 сая 185 мянган иргэн өнөөдөр вакцинд хамрагдаагүй байгаа. 
 
Тийм учраас олон улсын жишиг, эрүүл мэндийн шинжилгээ судалгааны үндсэн дээр бид 12-оос 17 насны хүүхдүүдээ энэ долоо хоногоос эхлээд вакцинжуулах ажлыг сайн дурын үндсэн дээр эхлүүлж байгаа. Өөрөөр хэлбэл 17, 16 наснаас, одоо энэ долоо хоногоос эхэлж байна. Цаашлаад ингээд насны эрэмбээрээ вакцинд Pfizer вакцинаар хамрагдаад явах боломжтой.
 
Б.Баттөмөр: Дутуу асуултыг Н.Алтанхуяг гишүүн С.Энхболд сайд орж ирээд хариулна.
 
Эрүүл мэндийн яамны холбогдох улсууд саяны асуултуудыг бичиж аваад сайддаа хэлээд хариулт өгнө шүү. Д.Өнөрболор гишүүн.
 
Д.Өнөрболор: Нөхцөл байдал ер нь нэлээн хүндэрч байна. 
 
Энэ КОВИД-ын хүндрэл, нас баралт өдөр ирэх тутам нэмэгдсэн байдалтай байна. Эмнэлгийн ор, эмч нарын болон эмчилгээ, үйлчилгээний нөөц улам хүнд болж ирж байна гэж сая Шадар сайд танилцуулга хийж байна. 
 
Энэ тохиолдолд Засгийн газар ер нь хэд хэдэн асуудал дээр онцгой анхаарлаа хандуулж ажиллах нь зүйтэй гэж бодож байна. Засгийн газраас нэн ялангуяа энэ КОВИД-ын эм, эмийн хэрэгсэл, бэлдмэлийн үнийг барих шаардлагатай байна. Эмийн компаниудын энэ монопол эрхэд тодорхой хэмжээний хязгаарлалтуудыг хийх хэрэгтэй байна. Үнээ бууруулах хэрэгтэй байна. Даатгалд хамруулах хэрэгтэй байна. Энэ эмийн сангуудад тавих хяналтыг сайжруулах зайлшгүй хэрэгцээ шаардлага байна гэж харагдаж байна. 
 
Тэгэхлээр энэ КОВИД тусаад гэрээр хяналтад орох үед хамгийн багаар бодоход нэг хүн 150-иас 200 мянган төгрөгийн эм бэлдмэл авах нь иргэдэд маш хүнд тусаж байна. 
 
Тэгээд Эрүүл мэндийн яамны сайдаас асууя. Тэгэхлээр эм, эмнэлгийн хэрэгслийн үнийг барих, бууруулах тал дээр ямар арга хэмжээ авч хэрэгжүүлж байгаа вэ? 
 
Энэ анхан шатны буюу өрхийн эмч нарт менежментийн ямар дэмжлэг үзүүлж ажиллаж байна вэ? Эмч нарын ачаалал, өвчлөл цалин хангамж тал дээр энэ Засгийн газар ер нь ямар арга хэмжээ шинээр авч ажиллаж байна вэ гэж асууя. 
 
Хүүхдүүд энэ КОВИД-оор өвчлөх нь нэлээн нэмэгдээд эхэллээ. Энэ байдлаар бид нэлээн өндөр эрсдэл үүсэх нь. 
 
Америкийн Нэгдсэн Улсад энэ танилцуулга дээр ч гэсэн байна л даа. Ер нь 12-оос 15 насны 600-гаад мянга орчим хүүхдүүд вакцинжуулалт хамрагдаад байна. Англи мөн зөвшөөрлөө гэж. 
 
Тэгэхлээр бид нэн ялангуяа Эрүүл мэндийн яам, Гадаад харилцааны яам энэ тал дээр маш…/минут дуусав/
 
Б.Баттөмөр: Д.Өнөрболор гишүүнд цаг нэмж өгье.
 
Д.Өнөрболор: Тэгэхлээр Эрүүл мэндийн яам болон Гадаад харилцааны яам. Тийм ээ. Энэ тал дээр маш сайн судалгаа, тандалт хийх хэрэгтэй байна. Бэлтгэлээ хангах хэрэгтэй байна. Иргэддээ ч гэсэн гаргаж байгаа энэ шийдвэрээ нэлээн ил тод хангах шаардлага гаргаж байна. Тэгээд энэ тал дээр Эрүүл мэндийн яамны сайдын саналыг сонсъё гэж бодож байна. 
 
Нөгөө нэг асуудал нь энэ улсын хэмжээнд нийт нэгдүгээр тунгаар 1.8 сая иргэн. Хоёрдугаар тунд 1.6 сая иргэн хамрагдаад байгаа юм байна. Тэгэхээр энэ вакцинжуулалтын ажлын үр дүн, нөлөөлөл, эрсдэлийн талаарх судалгааг хийх ажлын хэсэг 3 дугаар сард байгуулагдсан гэж ойлгож байгаа. 
 
Тэгэхлээр одоо хүртэл дорвитой судалгаа, үнэлгээ гараагүй. Бидэнд тодорхой мэдээлэл ирээгүй байгаад байна. Тэгэхээр яг энэ судалгаа, тандалт ер нь ямар шатандаа явж байгаа вэ? Улсын онцгой комиссын дарга С.Амарсайхан даргаас асууя. 
 
Хоёр хоногийн өмнө болж өндөрлөсөн их гүрнүүдийн энэ G7, Ерөнхий сайд нарын уулзалтаар Дэлхийн эрүүл мэндийн байгууллагад нэлээн шүүмжлэлтэй хандсан./минут дуусав/
 
Б.Баттөмөр: С.Энхболд сайдыг иртэл С.Амарсайхан дарга хариулна. Асуултад.
 
С.Амарсайхан: Улсын онцгой комиссын дэргэдэх судалгаа, шинжилгээний баг, Эрүүл мэндийн яам, мэргэжлийн байгууллагууд вакцины үр нөлөө, үйлчлэл, хүний дархлаа тогтоц, мөн бусад асуудлаар нарийвчилсан тооцоо, судалгааг олон улсын хэмжээнд хийгдэж байгаа судалгаа, шинжилгээний ажлууд, тэдгээртэй харьцуулсан дүгнэлтүүд, мөн дотоодын хүн амын бүтэц, вакцины хамрагдалтын хувь, вакцины төрөл, ирээдүйд үүсэж болзошгүй нөхцөл байдал. Үүн дотор халдварын шинэ төрлүүдийн нөлөөлөл, харилцан хүчин зүйлүүдийг үндэслэн олон төрлийн судалгаануудыг хийж байгаа. 
 
Вакцины дархлаа тогтоц нийт халдвар авсан 70 орчим мянган хүний 10 хувь нь вакцинд хамрагдсан иргэд байгаа. Өнөөдрийн байдлаар вакцины бүрэн тунд хамрагдаад 14-өөс дээш хоносон хүмүүст буюу нийт 4 хүн тутмын 3 нь халдвараас хамгаалагдаж байгаа ийм тооцоо гарсан байгаа. 
 
Эрүүл мэндийн яамны зүгээс болон Халдварт өвчин судлалын үндэсний төвийн захирал Л.Баттөр дээр нэмж хариулаарай. 
 
Эрүүл мэндийн хариу арга хэмжээ зөвхөн өмнө нь Халдварт өвчин судлалын үндэсний төв дээр төвлөрч, тэндээс хариу тандалт судалгаа, хариу арга хэмжээ, мөн бусад эмчилгээ, оношилгооны эмнэл зүйн заавар зөвлөгөө, эрэмбэ дараанууд явдаг байсан бол сүүлийн 2 сар гаруй хугацаанд урьдчилан сэргийлэх бэлтгэлийг хангаж, мөн эмнэлгийн тусламж, үйлчилгээг орон нутаг, дүүрэг, өрхийн эмнэлгийн түвшинд үе шаттай, цаг хугацаатай нь уялдуулж түргэн шуурхай авч хэрэгжүүлэх ийм тогтолцоо, системийн менежмент…/минут дуусав/
 
Б.Баттөмөр: С.Амарсайхан даргад цаг нэмж өгье. 
 
С.Амарсайхан: Ийм учраас өмнө нь халдвар туссан иргэн аймаг, орон нутагт байдаг бол хот руу зөөдөг байсан энэ асуудлыг зогсоож шат шатандаа эмчилдэг, зөвлөдөг, эмнэлгийн тусламж, үйлчилгээг үзүүлдэг. Гэхдээ нэг асуудал бий. Энэ нь өөрөө хүний нөөцийн дутагдал эрүүл мэндийн салбарт асар их үүсэж байна. 
 
Эмнэлгийн ачааллаас үүдэн. Мөн эрүүл мэндийн салбарын хүний нөөцийн нөхцөл байдал гээд. Яагаад гэвэл сүүлийн жил гаруй хугацаанд эрүүл мэндийн салбарынхан, онцгой, мэргэжлийн хяналт, цагдаа гээд энэ хэдэн салбар бол өдөр шөнөгүй бүх хүчээ дайчилж энэ цар тахалтай бүх боломжоороо тэмцэж байгаа учраас тэр хэрээрээ ээлж солихгүй хүний нөөц хомстож, хаа хаанаа хүч суларч байгаа гэдгийг зориуд хэлье. 
 
Мөн эмийн ханган нийлүүлэлт дээр онцгой анхаарч байгаа. Энэ цар тахлаар далимдуулан бизнес хийдэг…/минут дуусав/
 

Б.Баттөмөр: Өнөөдрийн хуралдаанд Эрүүл мэндийн яамны Төрийн нарийн бичгийн дарга Ц.Эрдэмбилэг оролцож байгаа. Мөн Б.Бямбадорж Нийслэлийн эрүүл мэндийн газрын дарга байна. Халдварт өвчин үндэсний судлалын төвийн захирал Л.Баттөр байна. 
 
Энэ гишүүдийн асуултад Та нар тэнд суугаад хариул. Тодорхой яриулна шүү. Гишүүдийн асуулт. Сая Н.Алтанхуяг гишүүн асуусан. 3 номерын микрофоныг өгье. 
 
Ц.Эрдэмбилэг: Сайн байцгаана уу? Эрүүл мэндийн яамны Төрийн нарийн бичгийн дарга Ц.Эрдэмбилэг байна. Та бүхэнд энэ өдрийн амгаланг айлтгая.  
 
Түрүүн асуусан асуултуудад Та бүхэнд хариулъя. Гэрээр эмчлүүлж байгаа хүмүүсийг хэрхэх вэ гэж Н.Алтанхуяг гишүүн асуусан. 
 
Энэ дээр түрүүн Шадар сайдын хэлснээр бид гэрээр эмчлэх журмыг баталсан байгаа. Гэрээр хүн КОВИД батлагдсан шинж тэмдэггүй болон шинж тэмдэгтэй боловч эрсдэл багатай, эрсдэлгүй ийм өвчнүүдийг гэрт нь вирусийн эсрэг үүсгэгчийн эсрэг эмийг олгож байгаа. Тэгээд гэрээр эмчилж байгаа. Өрхийн эрүүл мэндийн эмч нар тогтмол тандалтаа хийж явж байгаа. 
 
КОВИД-ын эсрэг эмчилгээний үнийг барих талаар Д.Өнөрболор гишүүн асуусан. Одоогоор яг вирусийн эсрэг эмүүдийг харилцан адилгүй үнэтэй компаниуд оруулж ирж байгаа. 
 
Бид өчигдөр Хүний эмийн зөвлөлөөр хуралдаад сүүлийн үед энэ үнийг хөөрөгдүүлэх ийм хандлага гарч байгаа учраас нэг удаагийн импортын лиценз оруулж ирэхдээ мэдүүлсэн мэдүүлгийг нь олон нийтэд яамныхаа болон эм, эмнэлгийн мэргэжлийн хяналт зохицуулалтын газрын цахим хуудсаар ямар үнэтэйгээр санал болгож, зөвшөөрөл авсан гэдгийг нь ил тод зарлачихъя гэсэн шийдвэр гарсан. Ингэснээр иргэд ямар үнээр эм бүртгэгдсэн бэ гэдгийг нь мэдэж авах боломжтой. 
 
Менежментийн дэмжлэгийн хувьд бид Сангийн сайд болон Эрүүл мэндийн сайдын тушаалаар гэрээр эмчлүүлж байгаа КОВИД-ын батлагдсан тохиолдлыг өрхийн эмнэлгүүдийг санхүүжүүлэх тарифыг нь баталсан байгаа. 
 
Цалин хөлсний хувьд асуусан. 2021 онд он гарснаар КОВИД-ын эсрэг хариу арга хэмжээнд оролцсон нийт эрүүл мэндийн салбарын ажилчид…/минут дуусав/
 
Б.Баттөмөр: Ц.Эрдэмбилэг даргад 3 номерын микрофон цаг нэмж өгье. 
 
Ц.Эрдэмбилэг: КОВИД-ын эсрэг арга хэмжээнд оролцсон эрүүл мэндийн салбарын нийт ажилчдад илүү цагийн урамшуулал дээр 12.8 тэрбум төгрөгийг олгосон байгаа. 
 
Үүнд Халдварт өвчин судлалын үндэсний төвд гэхэд 2.7 тэрбум, Зоонозын өвчин судлалын үндэсний төвд 294.0 сая төгрөг, Нийгмийн эрүүл мэндийн үндэсний төвд 249.0 сая гэх мэт олгосон байгаа. 
 
Засгийн газрын 2021 оны 79 дүгээр тогтоол, Эрүүл мэндийн сайдын 2021 оны 5 дугаар сарын 10-ны А298 тоот тушаалаар халдвар авсан болон улаан бүсэд ажиллаж буй эрүүл мэндийн ажилтнуудад урамшуулалд 2.5 тэрбум төгрөгийг олгох ийм шийдвэр гарсан байгаа.
 
Sputnik-V-гийн хувьд бид Гадаад хэргийн яамтайгаа хамтраад Оросын шууд хөрөнгө оруулалтын сангийн удирдлагуудтай холбогдож яаралтай ойрын хугацаанд Sputnik-V вакцины хоёрдугаар тунг авах талаар…/минут дуусав/
 
Б.Баттөмөр: Дахиад цаг өгье. 
 

Ц.Эрдэмбилэг: Оросын Холбооны Улсаас бидэнд яг хэдийд ямар хугацаанд хоёрдугаар тунгаа нийлүүлэх талаар одоогоор албан ёсны хариугаа өгөхгүй байна. 
 
Б.Баттөмөр: Б.Бейсен гишүүн. 
 
Б.Бейсен: Та бүгдэд энэ өдрийн мэндийг хүргэе. 
 
Б.Баттөмөр: Сайд нь одоо орж ирнэ. Тэр 3 номерын микрофоныг дахиад өгье. Энэ сайд нь хажуу талын өрөөнд зэрэгцэж хуралд орчхоод ингээд. Тэр сайдыг нь дуудаарай. 
 
Ц.Эрдэмбилэг: Бид хэд Гадаад хэргийн яамтайгаа хамтраад Элчин сайдтайгаа Оросын Холбооны Улс руу…
 
Б.Баттөмөр: Хариулт авчихъя. Н.Алтанхуяг гишүүн ээ. Хариул хариул. 
 
Ц.Эрдэмбилэг: Бид хэдэд одоо албан ёсоор хариулт ирсэн, бичгээр ирсэн хариундаа вакцины үйлдвэрлэлтэй холбоотойгоор маш их ийм удаашралтай байна. Яг хэзээ гэдгээ тодорхой хэлэхгүй байна. Гэхдээ Sputnik-V вакцины хоёрдугаар тунг нэгдүгээр тун тарьснаас хойш 21-ээс 90 хоногийн хооронд хийж болно. Хэдий чинээ хойшоогоо хоёр дахь тунг хийнэ төдий чинээ сайн дархлаа тогтоно гэсэн ийм л албан ёсны хариу өгсөн байгаа. 
 
Б.Баттөмөр: Б.Бейсен гишүүн.
 
Б.Бейсен: Энэ КОВИД чинь тараад дийлэхээ байлаа л даа. Замбараагаа алдчихлаа. 
Бид сонгууль шагнал энэ тэр гэсээр байгаад алдлаа. Засгийн газар бас энэ удирдлагын улсуудын буруу. Ард түмэнд буруу байхгүй. Тэрийгээ хүлээн зөвшөөрөх ёстой. 
 
Сая гэхэд Өлгий ногоон бүс шахуу байсан. Төрийн албан хаагчид сонгуулийн юугаар очоод тэгээд тараасан. Вакцинжуулалтын асуудал дээр жишээлбэл нэг хоёр тун дээр С.Амарсайхан сайд аа, хэчнээн тэрбум төгрөгийн вакцин захиалсан юм? Захиалсан юм уу, захиалчхаад ирэхгүй байгаа юм уу? Үүнийг тодорхой асууя гэж бодож байна. 
 
Нөгөө талаар нэг өвчтөнд түрүүн КОВИД Монголд дэлгэрээгүй байхад 8.2 сая төгрөг гэсэн. Дараа нь энэ өвчин гарахад 4.1 сая гэсэн. Одоо хэдэн сая төгрөгийг нэг өвчтөнд эмчилгээний зардал гарч байна. Үүнийг асууя. 
 
Эрүүл мэндийн байгууллагуудаас асуухад эмнэлгийн байгууллагын ажилчид, эмч, сувилагч, нарийн мэргэжлийн улсууд туйлдаад гүйцлээ ерөөсөө. Халдвар авч байна. Цалин нь бага байна. С.Амарсайхан сайд энэ цалинг нь нэмэх үү? Гэрээр эм авч эмчлүүлж байна. Үнэхээр туйлдсан байна. Зарим нь одоо бүр эндээс залхаж байна. Би эмч хүн болохоор над руу утасдаж байна. 
 
Б.Баттөмөр: Б.Бейсен гишүүнд цаг нэмж өгье. 
 
Б.Бейсен: Тэгээд над руу утасдаад амраахгүй байна. Үнэхээр цалин хүрэлцэхгүй байна. Та нар юу хийж сууж байгаа юм. Гурван эмч Их Хуралд сууж байж гээд.
 
Энэ дээр анхаарах цаг болоогүй юм уу? 
 

Найр наадам хийхэд мөнгө гардаг. Тэгээд 10 тэрбум төгрөг зээлд гарлаа. Эмч нараа бодох цаг болсон. Эмнэлгийн ажилчид, сувилагч, асрагч нараа. Үнэхээр хүнд байна. Энэ дээр анхаараач ээ гэж хэлмээр байна. Энэ талаар Засгийн газарт асуудал оруулах уу та? 
 
Нөгөө талаар нас баралтын асуудал байна. Одоо иргэний бүртгэл мэдээллээр нас баралтын гэрчилгээ авч байгаа улсуудын өдөрт 32-оос 40 хувь уушгины хатгаагаар нас барсан гээд мэдээлэл өгсөн байна. Худлаа гэвэл очоод үзээрэй. Энэ арай зарим нь нууж байгаа юм биш биз. 
 
Одоо сонгууль өнгөрсөн. Нуух шаардлага байхгүй. Эмчилгээний асуудлаар онцгой анхаарахгүй бол эм, эмч хүрэлцэхгүй. Нэг удаагийн хамгаалах хэрэгсэл үнэхээр дутагдалтай байна. Байхгүй. 
 
Б.Баттөмөр: Хариулъя.С.Амарсайхан дарга. Эрүүл мэндийн яамныхан бас бэлдэж байгаарай. Хариулах хэрэгтэй. Маш их олон асуудал асуулаа шүү дээ. 
 
Ялангуяа тэр эмчлэгч эмч нарын цалин хөлстэй холбоотой, урамшуулалтай холбоотой. С.Амарсайхан даргыг урьж байна. 
 
С.Амарсайхан: Б.Бейсен гишүүний асуултад хариулъя. Вакцин нь татан авч байгаа юм уу, төлбөр тооцоо төлж байгаа юм уу гэж байна. 
Төлөлгүй яах вэ дээ. Төлөвлөөд бид вакцинаа худалдаж аваад 4 сая 900 мянга орчим вакциныг худалдаж авахыг нь аваад, гадаад орны тусламжаар авахыг нь аваад. Үндсэндээ 4.1 сая тун вакциныг. Дээрээс нь хамгийн сүүлд нэмээд 2.5 сая тун Pfizer-ийн гээд гэрээ хийгээд худалдан авсан, татан авсан вакцинжуулалтынхаа нөөцөөр бид өнөөдөр 3 сая 555 мянган иргэнээ нэг, хоёрдугаарт хүнд хамруулчхаад ингээд явж байгаа шүү дээ. Бүх аймаг, орон нутгаа вакцинжуулаад. 
 
Тэгээд энэ ажил 7 дугаар сарын 01-ний дотор дуусна. Одоо зарим юмыг мэдсээр байж энэ маш ойлгомжгүй, тодорхойлоход хүндрэлтэй, төлөвлөхөд түвэгтэй, нүдэнд үзэгдэж гарт баригдахгүй энэ халдварт өвчин хэний ч өмнө, хаана ч эрсдэл болж байхыг, ийм нөхцөлд дэлхий нийтээрээ ажиллаж, амьдарч байгаа. Дээрээс нь элдэв янзын мутацийн хувилбарууд орж ирж тархалтыг хэчнээн хурдасгаж байгаа гэдэг зэрэг ийм эрсдэлүүд байгаа ийм нөхцөлд бас ингэж асуудлыг хамаагүй улс төржүүлж, ялангуяа мэргэжлийн хүмүүс ийм юм яримааргүй байгаа юм. Нэгдүгээрт.
 
Хоёрдугаарт, таны хэлж байгаа үнэн. Эрүүл мэндийн салбарын нийт ажилтан, албан хаагчид үнэхээр туйлдаж байгаа. Энэ чинь бүтэн нэг жил хагас өдөр шөнөгүй өвчтөнтэй халдвартай зууралдаж байна шүү дээ. 
 
Тэгээд Засгийн газраас Улсын онцгой комиссоос хэд хэдэн удаагийн илүү цаг, урамшууллын асуудлыг оруулж шийдвэрлэж, өнөөдрийн байдлаар өнгөрсөн хоёр сар гаруй хугацаанд 7.8 тэрбум төгрөгийг урамшуулал, илүү цагт өгч байгаа. 
 
Дээрээс нь Улсын онцгой комиссоос өгсөн…/минут дуусав/
 
Б.Баттөмөр: С.Амарсайхан даргад цаг нэмж өгье.
 
С.Амарсайхан: Улсын онцгой комиссоос өгсөн үүрэг, чиглэлийн дагуу Сангийн сайд, Эрүүл мэндийн сайдын хамтарсан тушаал гараад Эрүүл мэндийн даатгалын сангаас энэ бүх шатны эмнэлгүүдэд эмчлэгдэж байгаа КОВИД-ын болон бусад өвчтөн эмчлэх үйл ажиллагааг гүйцэтгэлээр нь төлбөрийг нь өгөөд явж байгаа. 
 
Цаашдаа ч гэсэн илүү цагийн зардал, мөнгийг нь шийдвэрлэх олон асуудлууд бий. Цалин хөлсийг нь ч нэмэх шаардлага бий. Санхүүгийн асуудлуудыг шийдвэрлэх шаардлага байгаа. Эм, эмийн нөөц бүрэлдэхүүнийг ч нэмэгдүүлэх, ажиллаж байгаа орчныг нь сайжруулах. Зөвхөн КОВИД-оор хязгаарлахгүй. Цаашаа эрүүл мэндийн салбарт авч хэрэгжүүлэх олон асуудлууд байгаа. 
 
Тэгээд түрүүн би хэлсэн. Энэ вакцины үр дүнг бид үгүйсгэж болохгүй. Энэ цар тархалтаас салах, эрсдэлийг бууруулах, хохирол багатай гарах цорын ганц арга нь өөрөө вакцин гэдгийг дэлхий нийтээрээ бид хэрэглэж байгааг мэдэж байгаа шүү дээ. 
 
Тийм учраас вакцин хийлээ гээд тэр доороо түргэн шуурхай, ид шидийн юм шиг ийм үр дүн гарахгүй. Бид хүн амаа дийлэнхийг нь вакцинжуулж байж сүргийн дархлаа тогтож, тэр хэрээрээ вакцинтай вакцингүй иргэддээ халдвараас хамгаалах боломж нь бүрдэх юм байгаа юм. 
 
Засгийн газраас вакцинд шаардлагатай бүх хөрөнгийг гаргаад худалдан авалтаа хийгээд явсан учраас өнөөдөр бид хүн амынхаа насанд хүрсэн 60 хувийн 90.1 хувьтай вакцинжуулчихаад байна шүү дээ. Тэгээд өнөөдөр маргаашаас эхлээд хөхүүл ээжүүд, эхчүүд, хүүхдүүдээ вакцинжуулах ажлыг сайн дурын үндсэн дээр нь хийж байна. Энэ бүхний цаана мөнгө явж байгаа. Энэ бүхний цаана Засгийн газар асуудлуудаа шийдээд явж байгаа. Үүнийг дахин тодорхой хэлье гэж бодож байна. Баярлалаа.
 
Б.Баттөмөр: Б.Бейсен гишүүн тодруулах юм байна. Цаг өгье.
 
Б.Бейсен: Би улс төржүүлээгүй. С.Амарсайхан сайд аа.
 
Нэг өвчтөнд хэчнээн сая төгрөгийн зардал гарч байна гэдэг асуусан. Хоёрдугаарт, вакцинжуулалтаар хэчнээн тэрбум төгрөгийн вакцин захиалчхаад ирэхгүй байгаа юм бэ гээд. Хоёр дахь тун хийгдэхгүй шүү дээ. Тэрийг л асуусан. 
 
Нөгөө талаар вакцинжуулалт хийгдсэн. Түрүүн Эрүүл мэндийн сайд хэлсэн. Вакцинжуулалт хийгдсэн улсуудын 60 хувь нь халдвар авсан гээд ярьсан. Чанаргүй вакцин юм байна уу, аль эсвэл тэнд ард түмнээ бодоод тодорхой хэмжээний төсөв мөнгө хаях ёстой байхгүй юу. Тэр талыг нь асуусан. 
 
Үнэхээр эрүүл мэндийн салбарыг анхаарахгүй байна. Сайд аа. Засгийн газарт оруул л даа. Үнэхээр туйлдчихаад байна Эрүүл мэндийн салбарын ажилчид. 
 
Б.Баттөмөр: Төрийн нарийн бичгийн дарга тэр 3 номерын микрофон өгье. 
 
Ц.Эрдэмбилэг: Б.Бейсен гишүүний асуултад хариулъя. 
 
Чанаргүй вакцин гэдэгтэй бид санал нийлэхгүй байгаа. Үр дүнгээ өгч байгаа. Бид бүхэн вакцины хоёр удаагийн тунд хамрагдаад 14-өөс дээш хоносон боловч өвдсөн өвчтөнүүдийнхээ тоонд судалгаа хийсэн байгаа. Эдгээр өвчтөнүүдийн 95 хувь нь хөнгөн буюу хүндэвтэр энэ ангилалд байгаа. Хүнд болон нэг хүнд гэсэн энэ ангилал нь их бага байгаа. 
 
Тэгэхээр бид вакцины үр дүнгээр. Вакцин нь бүр огт халдвар авахаас сэргийлэхгүй шүү дээ. Тэгэхээр вакцинтай ч гэсэн өвдөж болно. Гэхдээ энэ өвдөж байгаа өвчтөнүүдийн маань эмнэл зүйн байдал нь хөнгөн, хүндэвтэр гэдэг ангилал нь 95-аас дээш хувьтай байгаа. Тэгэхээр бид вакцин үр дүнгээ өгч байгаа. 
 
Эмч, эмчийн мэргэжилтнүүдийн цалинг нэмэх талаар манай яам судалж байгаа. Бид 2022 онд төсөв дээр судалгаа хийж байгаа. 25.0 хувиар, 50.0 хувиар. Мөн цалинг нь хоёр дахин нэмэхэд хэдий орчим төгрөгийн төсөв шаардлагатай вэ гэдгийг манай дээр судалгаа хийж байгаа. 
 
Б.Баттөмөр: Сангийн яамнаас хүн байна уу? Төлөөлөл байна уу? Сангийн яамнаас. Гадаад харилцааны яам. Төрийн нарийн бичгийн дарга Н.Анхбаяр. 2 номерын микрофон дээр.
 
Н.Анхбаяр: Б.Бейсен гишүүн болон өмнөх гишүүдийн асуултад хэдий хэмжээний тунг нь худалдаж авсан юм бэ, хэдийг нь тусламжаар авсан юм бэ гэдэг ийм ангиллууд асуугаад байна. Тодорхой хариулт өгье. 
 
Нэгдүгээрт, 7.5 сая тунгийн гэрээ байгуулагдсан. Худалдан авах вакцины 7.5 сая тун. Тусламжаар 350 мянгыг л авсан. 350 мянга. COVAX-ийн хүрээнд бид 200 гаруй мянган тун вакцин авсан. 225 орчим. 
 
Гэрээний үнийн дүнгийн тухайд гишүүдэд бас тодорхой мэдээлэл өгөхөд вакцин худалдагч тал нэг тунгийн үнийг битгий олон нийтэд зарлаач ээ гэдэг нөхцөлтэйгөөр гэрээ байгуулж байгаа. Гэрээ байгуулж байгаа. 
 
Тийм учраас энэ гэрээний хэрэгжилтүүд хангагдаж вакцины нөөц боломж сайжрах хүртэл бид энэ үүргээ биелүүлэх ёстой. Нөгөө талдаа. Энэ үүргийг бид Хятадын талын өмнө ч хүлээж байгаа. Pfizer-т ч хүлээж байгаа. Хоёр талын худалдааны гэрээн дээр. 
 
Тийм учраас үүнийг хэлж болохгүй байгаа юм. Яваандаа үнэ мөнгө нь тодорхой болоод Та бүхэнд энэ нөхцөл байдалд хэвийн болоод ирэх үед энэ тоонууд тодорхой. Одоохондоо худалдааны нөхцөл нь тийм юм. Ийм үүрэгтэй учраас энэ дээр Та бүхэн зөв ойлгоочээ гэж. 
 
Оросын вакцины хоёр дахь тунгийн тухай иргэдийн өмнө нь байгаа шүүмжлэлийг ойлгож байгаагаа мэдэрч байгаа. Оросын шууд хөрөнгө оруулалтын сантай Элчин сайдын яам бид өдөр болгон ярьж байгаа. Өдөр болгон ярьж байгаа. 
 
Манай иргэдийн зүгээс шүүмжлэл байна. Шүүмжлэл байна. Хоёр дахь тунгаа хурдан өгөөч ээ. 5 сарын 12-нд би орлогч захиралтай нь видео уулзалт хийсэн. Ц.Эрдэмбилэг дарга бид хоёр.
 
Тодорхой өдөр хэлээч ээ гэсэн. Тухайн үед Оросын Спутник вакцины талаар…/минут дуусав/
 
Б.Баттөмөр: Н.Анхбаяр даргад цаг нэмж өгье. 
 
Н.Анхбаяр: Оросын тал хүлээлт бас байсан учраас бид 125 мянган тонн авъя гэдэг хүсэлт тавьсан. 
 
Энэ вакцин дээр чанартай, чанаргүй, үр дүнгүй гэхээсээ илүүтэй бид тавигдаж байгаа шалгуур буюу Дэлхийн эрүүл мэндийн байгууллагын зөвшөөрөгдсөн бүх төрлийн вакциныг л авсан. Вакцины олдоц хүнд байгаа. Маш хүнд байгаа. Бүх улсад. Гэхдээ бид дипломат шугамаар болон бүх шугамаар ажилласаар байгаад харин харьцангуй давуу байдлыг бий болгож авч чадсан. 
 
Түүнээс биш аль мөнгө тавиад хурдан авчих байсан юм энэ тэр гэдэг бол бодит байдал дээр үгүй юм билээ шүү. Гишүүд ээ. Би жишээлбэл, Pfizer компанитай хоёр талын гэрээнд Эрүүл мэндийн яамныхантай маш олон удаагийн хурал, уулзалт хийж байж өдий хэмжээний түвшний гэрээ байгуулагдсан. 
 
Тийм амархан яриа хэлэлцээр ч явагддаггүй. Бүх эрх зүйн орчныг нь судалдаг. Хүйтэн хэлхээнийх нь нөхцөл байдлыг судалдаг. Мэргэжилтнүүдийнхээ чадавхыг судалдаг. Эмнэлгийнх нь салбарын хүмүүст сургалт хийдэг. Эрх зүйн баталгааны гэрээнүүд байгуулагддаг. Хууль зүйн дүгнэлтүүд гардаг. Энэ мэтчилэн маш олон процедурыг давж байж энэ гэрээнүүд байгуулагдаж байгаа. 
 
Гэхдээ үнийн хувьд би Та бүхэнд маш тодорхой ойлголт өгөхөд бид маш боломжийн үнээр авч байгаа. Маш боломжийн үнээр. Тодорхой хөнгөлөлтүүд ч бас авсан. Тэгэхдээ үүнийг одоохондоо хэлэх боломжгүй.  Түрүүний шалтгаанаар. Баярлалаа. 
 
Б.Баттөмөр: Б.Бейсен гишүүнд нэмэлт цаг өгье. 
 
Б.Бейсен: Би тэр вакцины тунгийн үнийг нь асуугаагүй л дээ. 
 
Ер нь тэр эрхгүй байгаа вакцин дээр чинь авах мөнгийг нь шилжүүлсэн юм уу, үгүй юу гэдэг асууж байна л даа. Нэгдүгээрт.
 
Хоёрдугаарт байна шүү дээ, тэр чанаргүй гээд ярьж байгаа юм. Тэрийг нь энэ Эрүүл мэндийн яамныхан энэ дээр судалгаа хийх ёстой байхгүй юу. Сая хот, хөдөөд нас барсан улсуудын ихэнх нь нас өндөр, ямар суурь өвчтэй улсууд дандаа Хятад вакцин хийлгэсэн. Судалгаагаар.  Тэгээд нас барчихаж байгаа байхгүй юу. 
 
Энэ дээр анхаараад Эрүүл мэндийн яам судалгаа хийх ёстой байхгүй юу энэ дээр. Ерөөсөө ажиллахгүй байна энэ дээр. Мэргэжлийн байгууллагууд энэ дээр анхаараач. 
 
Б.Баттөмөр: Н.Анхбаяр дарга хариулъя. 2 номерын микрофон.
 
Н.Анхбаяр: Оросын сая тун вакцинаас бид хэдийгээр гэрээнийхээ дагуу 500 мянган тунгийн урьдчилгааг төлөх ёстой боловч бас тодорхой хэмжээний үйлдвэрлэлийн эрсдэлүүд удаашралууд байгаад байсан учраас эхний 20 мянган тун бэлэн болонгуут 40 мянган тунгийн мөнгийг л шилжүүлсэн байгаа. Төлбөрийг шилжүүлсэн байгаа. 
 
Нөгөө талдаа бид Оросын талд энэ гэрээнийхээ нөхцөл байдлыг маш зөв ойлгуулж чадсан. Чадсан байгаа. Ийм учраас бид гэрээний дагуу биш ийм хэмжээний мөнгө шилжүүлсэн юм гэдгийгээ бүрэн ойлгуулчихсан байгаа. 
 
Б.Баттөмөр: Ц.Туваан гишүүн асуултаа асууя. 
 
Ц.Туваан: Нөхцөл байдал амаргүй байгаа. 
 
Тэгээд 10 мянга орчим хүнээс шинжилгээ авахаар 2 мянга гаруй хүн эерэг гараад байгаа. Тэгэхээр 20 гаруй хувьтай. Шинжилгээ аваагүй хүмүүс ямар нөхцөл байдалд байгаа гэдэг нь тодорхой. 
 
Тэгэхээр Та бүхэн маань бас энэ хүнд нөхцөлд ажиллаж байгаа. Ойлгож байгаа. Тэгэхдээ ажиллаж чадна гээд хариуцлага хүлээгээд ажиллаж байгаа учраас энэ асуултуудыг асууж Түр хороон дээр ярьж байгаа. Тэгээд санаа зовоод ирэхгүй байж чадсангүй, орж ирж энэ асуултуудыг асууж байгаа. 
 
Эмч, эмнэлгийн байгууллагын ажилтнуудын хомстол гээд. Энэ бол гарцаагүй. Тэр хүмүүс чинь бас хүн юм чинь. Ямар техник биш. Дотоодын эх үүсвэрээс энэ боловсон хүчний нөөцөө бүртгэж авч байгаа юу? Ажиллах ажилгүй, энэ салбарт нөхөөд ажиллах чадвартай боловсон хүчнийхээ асуудлыг хийж байгаа юу? 
 
Хоёрдугаарт, энэ гаднын. Одоо бид ДЭМБ гээд л ярьж байна. Гадаадад энэ КОВИД-ыг сайн туулаад гарчихсан байгаа улсуудын экспертүүд, Дэлхийн эрүүл мэндийн байгууллагаас эксперт авчирч тэмцэж байгаа энэ арга хэлбэр дээрээ, процесс дээрээ өөрчлөлт гаргахгүй юм уу? Энэ чинь 6 сарын 15-нд гэхэд халдвар буурна гэсэн. Энэ яасан бэ? С.Амарсайхан сайд аа. 
 
Энэ дээр хүнд болчихсон юм бол ямар нөхцөл байдал үүсчхээд байгаа юм. Энэ дээр хариуцлага хэн хүлээх юм. Хүмүүс бүгдээрээ л тийм бодолтой байсан. Өнөөдөр 15-ны өдөр. Юун багасах биш. Одоо бүр дэлбэ явчихсан ийм асуудал байна. Тэгэхээр энэ дээр хариулт авъя. 
 
Хоёрдугаарт, 7 сарын 01-н гээд бүх асуудлуудыг тавьсан. Одоо хуулийн үйлчлэх хүрээг цааш нь сунгая гэж ярьж байна. Дээрээс нь КОВИД-д зориулж авсан эдийн засгийн, ялангуяа халамжийн чиглэлийн арга хэмжээнүүд чинь зогсчихно гээд…/минут дуусав/
 
Б.Баттөмөр:  Ц.Туваан гишүүнд нэмэлт цаг өгье.
 
Ц.Туваан: Зогсчихно гээд байсан. Энэ дээр цаашдаа тооцоолол хийж байгаа юу? Энэ дээр одоо жишээлбэл бүр КОВИД-гүй байх үед явж байсан арга хэмжээнүүд чинь одоо бүр энэ хүнд үед ямар цаашаа төлөвлөлт хийж байгаа вэ? 
 
Сангийн сайдын мэдэгдэл энэ тэр бол ард түмэн дээр нэлээн хүнд тусаж байх шиг байна лээ. 
 
Монгол маягийн мутац илэрсэн гээд. Мэргэжлийн байгууллагууд хэлсэн гээд таны танилцуулгад гарч байна. Үүнийгээ яг эцэслэсэн юм уу? Эцэслэсэн бол энэ дүгнэлтийг бидэнд өгөөч. Яг энэ асуудал нэлээн чухал байгаа. Тэгэхээр энэ тархаад байгаа энэ тэр дээр адилхан мутац үүсчихсэн байх гэж бодоод байгаа юм. Одоо мутацууд орон орноороо яваад байгаа шүү дээ. 
 
Тэгэхээр таны үгэнд гарлаа. Үүнийгээ одоо яг ямар байгууллага шинжлээд үүнийгээ шийдвэрлэсэн юм бэ? 
 
Хөдөө орон нутаг руу ингээд явж байна. Журам баталсан юм байна. Энэ дээр хоёр дахь тунгаа хийлгээд 14 хоносон ч гэсэн PCR-ийн шинжилгээ өг гэдэг шаардлага тавьж байна гээд иргэд ярьж асуугаад байна л даа. 
 
Б.Баттөмөр: С.Амарсайхан дарга хариулна. 
 
С.Амарсайхан: Засгийн газраас авч хэрэгжүүлж байгаа эдийн засгийн болон бусад иргэдийн амьжиргаа, өрхийн орлого, хүүхдийн халамжийн гээд олон асуудлууд цаашаа үргэлжилнэ гэж байгаа. 
 
Үүнийг зогсоох тухай, эсвэл өгөхгүй байх тухай асуудал Засгийн газар аль ч түвшинд албан ёсоор яригдаагүй. Энэ Засгийн газрын байр суурь, эдийн засгийн асуудал хэдийгээр хүндрэлтэй байгаа ч гэсэн энэ цаг үед ашиг орлого нь буурсан аж ахуйн нэгж, амьжиргаа дордсон иргэдийн амьдрал, ахуй руу чиглэсэн бодлого, чиглэлүүдээ үргэлжлүүлж авч хэрэгжүүлнэ гэж байгаа. 
 
10 их наядын эдийн засаг, эрүүл мэндээ хамгаалах хөтөлбөр хэрэгжиж байгаа. Гүйцэтгэл нь бас боломжийн хэмжээнд явж байгаа гэж үзэж байгаа. Гэхдээ харамсалтай нь бас энэ халдварын нөхцөл байдлаас шалтгаалаад цаашаа ямар нөхцөлд нөлөөлөхийг дахиж тооцох ажлууд Сангийн яаман дээр төсөв, санхүүгийн асуудалтайгаа, ялангуяа 2022 оны төсвийн төлөвлөгөө, мөн ирэх оны төсвийн төсөөллийн хүрээнд яригдаж байгаа. Нэгд нь. 
 
Хоёрт нь, 6 дугаар сарын 15-наас эхлэн вакциныг бид нэг, хоёрдугаар тундаа иргэдээ хамруулаад, мөн дархлаа тогтцын төсөөлөл судалгаагаараа мэргэжлийн байгууллагууд, тэр дундаа эрүүл мэндийн салбарын эрдэмтэн, судлаачдын бидэнд гаргаж өгсөн тооцооллоор 6 дугаар сарын 15-ны өдрөөс хойш вакцины нөлөөллөөр халдварын тоо эрс буурч эхэлнэ гэсэн ийм тооцоолол байсан. 
 
Тэгээд харамсалтай нь тэр хэмжээнд халдвар буурсангүй. Энд нөлөөлсөн асуудлуудыг ярьж байгаа. Сая ярьсан сонгуулийн асуудал ч нөлөөлсөн. Хөл хөдөлгөөн, хот орон нутгийн хоорондын хөдөлгөөн ч нөлөөлсөн. Шагнал урамшууллын асуудал ч нөлөөлсөн. Халдвар хамгааллын дэглэм сахих дээр бас алдагдсан асуудлууд ч байгаа. Цаашлаад тэр мутацтай холбоотой асуудал байхыг үгүйсгэхгүй гэдэг ийм давхар дүгнэлт гарч ирж байгаа учраас эрүүл мэндийн салбар Халдварт өвчин судлалын Л.Баттөр дарга тэр асуудал дээрээ тэр мутацийн шинжилгээ, хийж байгаа судалгаа, үүссэн нөхцөл байдалтай холбоотой мэдээллээ өгөх нь зүйтэй. 
 
Б.Баттөмөр: Эрүүл мэндийн яамнаас хэн хариулах вэ? Халдварт өвчин судлалын үндэсний төвийн захирал Л.Баттөр хариулна. 4 дүгээр микрофоныг өгье. 
 
Л.Баттөр: Та бүхний амрыг эрье. 
 
Тэгэхээр энэ мутацтай холбоотой асуудлыг нэлээн хэд хэдэн чиглэлээр судалгаанууд хийгдэж байгаа. Хамгийн түрүүнд бид Япон Улс болон Бүгд Найрамдах Солонгос Улсуудад Монгол Улсад тархаад байгаа энэ тохиолдлуудаас тодорхой тооны сорьцуудыг явуулсан. 
 
Хамгийн гол судалгааны үр дүн энэ вирусийн генийн дарааллыг тогтоох Япон Улсад хийсэн энэ 20 сорьц дээр тодорхой мутацийн хэлбэрүүд гарсан байж байгаа. 
 
Ер нь ямар ч тохиолдолд бид илүү нөгөө Их Британи мутац, Өмнөд Африк мутац, Энэтхэг мутац гэхээсээ илүү аль ч улс оронд энэ вирус маань тодорхой мутац, хувьсал өөрчлөлт байнга тогтмол ороод явж байдаг. 
 
Бидний хийгдсэн эдгээр 20 сорц дээр тодорхой тооны ийм мутацийн өөрчлөлт анхны гарч байсан Ухань хувилбараасаа нэлээн өөр өөрчлөлтүүд гарч байгаа гэдгийг бид сар гаруйн өмнө судалж шинжлээд үүнийг олон нийтэд танилцуулж байсан. 
 
Түүнээс хойш энэ мутац маань цаашид үргэлжлээд л явж байгаа. Түүнд нөлөөлж байгаа хэд хэдэн хүчин зүйлүүд байж байна. Вакцинжуулалтад хамрагдалт, мөн тохиолдлын тоо ихсэх тусмаа нэгээс нөгөө хүн рүү бие рүү дамжих тусмаа л энэ мутац маань улам хувирал, вирус маань улам хувирал өөрчлөлтөд ороод явдаг ийм зүй тогтолтой. 
 
Үүнийг нэгэнт генийн дарааллыг судлах шинжилгээг өргөн дэлгэр хийх боломжгүй учраас дахиж Япон Улсад сүүлийн 3 сараас хойш гарсан тохиолдлуудаас нийт 50 сорьцыг 5 сарын 26-нд чартер нислэгээр явуулсан. Одоо үүнийхээ хариуг хүлээж 3 сараас хойших энэ тохиолдлуудад ямар хувьсал өөрчлөлт гарсан юм бэ гэдгийг тодорхойлох судалгаанууд хийгдэж байгаа. 
 
Манай оронд энэ шинжилгээг хийхээр төлөвлөж байгаа боловч цаг хугацааны хувьд жаахан хоцорч байна. Дэлхийн эрүүл мэндийн байгууллагын санхүүжилтээр энэ үйл ажиллагаа дэмжигдээд явж байгаа. 
 
Бид өнөөдрийн байдлаар PCR-д суурилсан зарим мутацийн хэлбэрүүдийг илрүүлэх ийм шинжилгээ судалгаануудыг хийж байна. Энэ дээр өмнө нь ч гэсэн бид танилцуулж байсан. Их Британи хувилбарууд илэрч байгаа. Гэхдээ үүнийг тэр Япон Улсад хийгдсэн 20 сорьц дээр энэ Их Британи хувилбарт байдаг нэг генийн мутац давхар илэрч байгаа учраас монгол хүмүүст түгээмэл тархсан учраас энэ PCR-д суурилсан шинжилгээгээр шууд Их Британи хувилбар Монгол Улсад тархсан гэж хэлж болохгүй байгаа юм. 
 
Энэ өөрөөр хэлбэл P681H гэдэг энэ мутац монгол хүнд ч байна. Тэр Их Британи хувилбар дотор ч байж байгаа. 
 
Тэгэхээр PCR-аар суурилсан энэ шинжилгээгээр хийхээр эерэг гараад ирдэг. Тэгэхээр тэрийг шууд Их Британи хувилбар байна гэж бид дүгнэж болохгүй. Гэхдээ өнөөдрийн нөхцөл байдлын тархалтын байдал, дээр нь вакцинжуулалт ийм өргөн хүрээнд хийгдчихсэн энэ нөхцөл байдалд бид мутацийн хувилбарыг маш сайн тооцоолж урьдчилж тархалтад нөлөөлж байна уу, хүндрэлд нөлөөлж байна уу гэдэг зүйлүүд дээр дүн шинжилгээ хийж үзэх зайлшгүй шаардлага тулгарч байгаа. 
 
Б.Баттөмөр: Ц.Туваан гишүүн тодруулна. 
 
Ц.Туваан: Тэр гадна дотнын экспертүүд, гадна дотнын хүний нөөцөө нэмээд хариулчхаарай. 
 
Одоо бид алдчихсан. Тэгэхээр цаашдаа яах вэ гэдэг дээр, ялангуяа энэ мутац дээрээ юу хийгээрэй. Бодлогоо гаргаж яваарай. Тэгэхгүй бол яваад байдаг. Нэг юм вакцинаа хийгээд дуустал нөгөөдөх чинь үйлчлэхгүй мутац гээд ингээд дахиад ийм юм яригдах вий. Энэ дээр монголчууд бүгдээрээ нэг монгол учраас ярьж байгаа юм шүү. 
 
Эрүүл мэндийн салбарынхнаас тэр гуравдугаар тун гээд одоо бас юу яриад эхлэв ээ? Хоёроо ч дуусаагүй. Энэ янз бүрийн юм яригдаагүй байхад ингээд битгий иргэдээ бас ингээд төөрөлдүүлээч ээ. 
 
Вакцинаа сонголттой л болгочих л доо. Одоо дэлхийн улс орнууд чинь сайн дурын вакцин яриад байна шүү дээ. 
 
Тэгэхээр авчраад сонголттой л болгоод өгчих. Тэгэх юм энэ хэл ам чинь байхгүй болно шүү дээ. Тэгэхээр энэ тал дээрээ нэлээн сайн анхаараа.
 
Одоо байгаа тусчихсан хүмүүст одоо юу гэдэг юм яриад утас ч авахгүй, эмнэлгийн тусламж ч үзүүлж чадахгүй байна гээд байна. Тэгэхээр энэ дээрээ сайн…/минут дуусав/
 
Б.Баттөмөр: Ц.Туваан гишүүн ээ. Үг хэлэх бас боломж байгаа шүү дээ. Дараа нь. 
 
Хэн хариулах юм? 4 дүгээр микрофон. 
 
Л.Баттөр: Вакцины гуравдугаар тун гэж яриад байгаа. 
 
Энэ бол дэлхий нийтэд “booster dose” гэдэг байдлаар яригдаж байгаа. Бүрэн тун аваад 6 сарын дараа болон нэг жилийн дараа “booster тун”-г хийх ийм шаардлага гарч ирнэ гэдэг зүйлүүдийг дэлхийн судлаачид ярьж байгаа. 
 
Мөн зарим нэг улс орнуудад энэ “booster тун”-г хийх талаар судалгааны ажлууд хийгдээд явж байна. 
 
Тэгэхээр энэ нь нэг төрлийн вакциныг гурав дахь удаагаа хийх, эсвэл өөр төрлийн вакцинуудыг хооронд нь хольж хийх ийм судалгааны ажлууд хийгдэж байгаа. 
 
Манайхтай ижил төстэй Sinopharm үйлдвэрийн энэ вакциныг өргөн түгээмэл хэрэглэсэн Бахрейн, Арабын Нэгдсэн Эмират Улсуудад мөн ийм судалгаанууд хийгдээд эхэлсэн гэдэг мэдээллүүд байгаа. Гэхдээ бид мэдээллийн хэрэгслээр л энэ мэдээллүүдийг авч байна. Яг албан ёсоор эрдэм шинжилгээний бүтээл болсон зүйлүүд нэлээн хомс байгаа. 
 
Тэгэхээр цаашдаа ч гэсэн бид вакцины үр нөлөө ямар байгааг анхааралтай ажиглаж энэ дээр ямар арга хэмжээ авах шаардлагатай вэ гэдэг зүйл дээр анхаарч ажиллах шаардлагатай. 
 
Ер нь бүх иргэд маань мэдэж байгаа. Энэ вакцинууд маань төрлөөсөө хамаараад өөрийн үзүүлэх үйлчлэл нь өөр хоорондоо ялгаатай байгаа. Pfizer вакцин бол 95 хувь, Sinopharm 80 хувь. 
 
Тэгээд мутац хэлбэрүүдээс хамаараад эдгээрийн үйлчлэлийн нөлөө бас суларч байгаа гэсэн ийм судалгаанууд дэлхий нийтээрээ түгээмэл хийгдэж судлагдаад ингээд явж байгаа. 
 
Тийм учраас гишүүдийн хэлсэнчлэн бид энэ мутацийн хэлбэр дээр цаашдаа илүү анхаарч ард иргэд маань ч гэсэн энэ дээр анхаарал болгоомжтой байх шаардлагатай.
 
Б.Баттөмөр: Микрофон алга байна. 4 номерын микрофоныг өгөөдөх дөө. Нэмээд цаг нэмж өгье. 
 
Л.Баттөр: Ямар ч үед бид халдвар хамгааллын дэглэм, бусад нийгмийн эрүүл мэндийн хариу арга хэмжээнүүдээ зайлшгүй авах ёстой.
 
Хөл хөдөлгөөний нөхцөл байдалтай холбоотой тархалтын нөхцөл байдал, олон хүчин зүйлүүдийг ганцхан вакцинд 100 хувь найдах ийм боломж байхгүй. Тэгэхээр энэ олон зүйлүүдийг бид хамтад нь тооцоолж хариу арга хэмжээг авах шаардлагатай. Баярлалаа.
 
Б.Баттөмөр: С.Амарсайхан даргад микрофон өгье. 
 
С.Амарсайхан: Хүн хүчний асуудал Эрүүл мэндийн салбарт ажиллаж байгаа 40 гаруй мянган ажилтан, албан хаагчид бий. Эмч, сувилагч, асрагч, үйлчлэгч. 
 
Тэгээд одоо бас бүгд л шат шатандаа ачаалал өндөртэй ажиллаж байгаа учраас Улсын онцгой комисс дээр ярилцаад эрүүл мэндийн салбарын хувийн, мөн резидент эмчүүд, хувийн хэвшлийн салбарын эмнэлэг, эрүүл мэндийн салбарынхан, бүр цаашлаад Анагаахын шинжлэх ухааны их сургуулийн тав, зургаадугаар курсийн төгсөх ангийн оюутнууд, мөн бусад энэ салбарт ажиллаж байгаад ямар нэгэн байдлаар чөлөөндөө гарсан, тэтгэвэрт гарсан гэдэг юм уу, ажиллах боломжтой хүний нөөцийн судалгаа гаргаж ашиглах, цалинжуулах, ажиллуулах асуудал байнга яригдаж байгаа. 
 
Эрүүл мэндийн яаман дээр судалгаа нь гараад бас дайчлагдах нь дайчлагдаад ингээд явж байгаа. Хувийн эмнэлгийн салбарынхан ч бас энд оролцоод эхнээсээ байр саваа ашиглуулаад, өвчтөн аваад, эмчилгээнд хамрагдаад явж байгаа асуудлууд бий. Гэхдээ энэ дээр цаашаа анхаарч өргөжүүлэх зайлшгүй шаардлага бий. 
 
Энэ тал дээр Эрүүл мэндийн яам дээр гарсан судалгаагаа энэ яамныхан олигтойхон шиг бас хариулаад өгөөрэй. Нэгдүгээрт нь. 
 
Хоёрдугаарт нь, гадаадын эрдэмтэн судлаачид, дотоодын эрдэмтэн судлаачидтай тасралтгүй хамтарч ажиллаж байгаа. Гэхдээ бүх юм сайхан байна гэж хэлэх тийм боломжгүй. Ялангуяа гадаадын байгууллагуудтай харилцахад цаг хугацаа авч байгаа. Эрүүл мэндийн яам, холбогдох байгууллагууд чиглэл чиглэлээр Гадаад харилцааны яамаар ч дамжуулж олон улсын мэдээ мэдээлэл, дүн шинжилгээг авч байна. Энэ нөхцөл байдлын талаарх. 
 
Дээрээс нь Улсын онцгой комисс, Нэгдсэн Үндэстний Байгууллагатай хамтарч энэ КОВИД-ын үеийн арга хэмжээ, цар тахалтай тэмцэх, хариу арга хэмжээний үйл ажиллагаа, стратеги төлөвлөгөө, нийгэм, эдийн засагт үзүүлэх үр нөлөө, эмчилгээ, оношилгооны эмнэл зүйн эрэмбэ дараа, тактиктай холбоотой хамтарсан ажлын хэсгийг байгуулаад ажиллаж байгаа. 
 
НҮБ-ын гишүүн олон байгууллагууд байна. Элчин сайдын яамдууд байгаа. Олон улсын байгууллага байна. Америкийн Нэгдсэн Улсын Жон Хопкинсийн их сургууль бий. Мөн Техасын эрүүл мэндийн салбартай гээд гаднын байгууллагуудтай бас хамтарч ажиллаж байгаа. Солонгос Улсаас багийг урьж авчирч хамтарсан дүн шинжилгээ, шинжилгээний үйл ажиллагааг эрчимжүүлэх, оновчтой болгох, зөв болгох, арга зүйн дэмжлэг туслалцаа авах гээд арга хэмжээнүүдийг авч ажиллаж байгаа. Энэ цаашаа өргөн хүрээнд хийгдэх ажлуудын нэг. 
 
Дотооддоо бас манай эрдэмтэн судлаачид багагүй ажлуудыг хийж байгаа. Ялангуяа дотоодын 10 жилийн өмнө зогсоосон байсан био бэлдмэлийн үйлдвэрийг сэргээж, энэ 7 дугаар сараас эхлээд Монгол Улс өөрөө гаднаас 100 хувь хараат байдаг био бэлдмэлээ үйлдвэрлэж эхэлж байгаа. Өөрөөр хэлбэл иммуноглобулин хүний дархлааг дэмжих. Мөн энэ альбумин зэргийг үйлдвэрлэж эхэлж байгаа. Засгийн газарт оруулж асуудлыг танилцуулж шийдвэрлүүлж хөрөнгө мөнгөө шийдүүлж эхнээс нь ажиллуулж эхэлж байна. 
 
Цаашдаа бид намрын 9, 10, 11 дүгээр сарын хугацаанд юу хийх вэ. Дараагийн шатанд хүүхэд багачуудаа хамгаалах, эхчүүд ээжүүдээ хамгаалах, нийт иргэддээ өвлийн томуу, томуу төст өвчний хавсарсан өвчнөөс сэргийлэхтэй холбоотой эрүүл мэндийн урьдчилан төлөвлөгөөг сараар нь, улирлаар нь гаргаад ажиллаад явж байгаа. 
 
12-оос 17 насны хүүхдүүдээ Pfizer вакцинаар вакцинжууллаа гэхэд түүнээс доош насны хүүхдүүдээ хэрхэх вэ гэдэг асуулт бидний өмнө байгаа юм. 
 
Тийм учраас энэ үндэсний иммуноглобулинийг үйлдвэрлэж дархлааг дэмжих, ажлаа эрчимжүүлэх, сийвэнгээс гаргаж авах энэ био бэлдмэлүүдээ үндэсний аюулгүй байдал, хүн амын аюулгүй байдалтай холбогдуулж энэ био технологийн салбараа хөгжүүлэхгүй бол бүх зүйл яг үнэндээ өнөөдөр хараат байна шүү дээ. Вакцинаа ч гаднаас авч байна. Био бэлдмэлээ 100 хувь гаднаас авч байна. Бусад эм, эмийн хэрэгслүүдээ гаднаас…/минут дуусав/
 
Б.Баттөмөр: Ням-Осорын Учрал гишүүн цахимаар. Т.Доржханд гишүүн. 
 

Т.Доржханд: Баярлалаа. Ямар ч байсан маш хүнд нөхцөл байдал үүсчихсэн гэдгээ бүгдээрээ хүлээн зөвшөөрч байгаа байх. 
 
Тэгээд Эрүүл мэндийн сайдаас, холбогдох хүмүүсээс нэг дөрвөн асуулт байна. 
 
Нэг. Яг ямар вирус явж байгааг хэн ч мэдэхгүй байна. Тэгээд Эрүүл мэндийн яамнаас судалгааны байгууллагууд нь үүнийгээ тодорхойлохгүй байна. Энэтхэг вакцин юм уу? Тэр дельта юм уу, эсвэл Ухань юм уу, эсвэл Английнх нь юм уу гэдгээ тов тодорхой болгооч ээ. Маш яаралтай. Энэ дээр хийгдэж байгаа ямар ажил байна вэ? Нэг.
 
Хоёрт нь, маш тодорхой зүйл байна. Шинээр халдвар авч байгаа хүмүүсээ ялгаач ээ. Огт хоёр тунгаа хийгээгүй хэчнээн хувь байна? Нэгээ хийсэн хэдэн хувь байна? Хоёроо хийсэн нь хэдэн хувь байна гэдгээ тов тодорхой гаргаж өгөөч ээ. Энэ дээр хариулт авбал сайн байна. 
 
Гуравт нь, 6 сарын 15-наас тестээ үнэтэй хийлгэнэ гэсэн ийм мэдээлэл явж байна. Энэ талаар хариу өгөөч ээ. Яг энэ бодитой юм уу, үгүй юм уу, эсвэл цуурхал юм уу? 
 
12-оос дээш насны хүүхдүүдэд Америкийн Нэгдсэн Улсаас авхуулаад Pfizer-ээ хийгээд эхэлчихсэн. Үр дүн гарчихсан гээд байгаа. Гэтэл манайх 16 наснаас гээд тэгэх юм. 
 
Тэгэхээр 12-оос яагаад биш юм бэ? Яагаад 16 юм бэ? Энэ дээр тов тодорхой хариулт өгөөч. 
 
Тэгээд өнөөдөр манайд тухайлбал Хан-Уулын сонгогч ярьж байна л даа. 16, 17, 18-тай хүүхдүүд 16, 17-той хүүхдүүд Pfizer хийж болно гэсэн мөртөө 17-той хүүхдээ очоод хийлгэе гэхээр дээрээс ямар нэгэн чиглэл өгөөгүй гээд Хан-Уул дүүргийн эмнэлгийн хэсгүүд нь тэгээд хийхгүй байна гээд. 
 
Тэгээд баахан утсаар яриарай гэсэн. Тэр утсууд руу нь залгахаар нэг ширхэг ч утас хариу өгөхгүй байна гээд. Тэгэхээр энэ дээр тодорхой хариулт авмаар байна. 
 
Тэгээд нэлээн олон гадаадад байгаа мэргэжлийн хүмүүстэй холбогдлоо, ярилцлаа. Ямар гаргалгаа, ямар шийдэл байна гээд. 
 
Тэгэхээр ерөөсөө одоо бол ганцхан шийдэл байна. Тэр нь түрүүчийн ярьдаг тэр “booster shot” гээд байгаа. Өөрөөр хэлэх юм бол хоёр вакцин хийлгэчихсэн байхад гурав дахь нь заавал энэ Pfizer юм уу, Moderna л хийхээс өөр арга байхгүй л гэж байна. 
 
Одоо ганцхан л боломж байгаа нь тэр гээд байна. Ганцхан боломж.
 
Тэгээд тухайлбал "Оном" сангийн Д.Наранбаатар доктор байна. Манай н.Индра гээд Бостонд байдаг яг эмийн чиглэлийн тэндээ Ph.D-гээ хийсэн. Нарийн нарийн монгол мэргэжилтнүүд байгаа байхгүй юу. Эд нар чинь бичээд байна. 
 
Тухайлбал, Араб Эмиратад манай монгол эрдэмтэд удирдаж тэр судалгааг нь хийгээд 2 сард ирсэн судалгаа одоо гараад байгаа юм. Тэр судалгаа бол өөр юм. Бидний зүгээс хийж байгаа шаардлагатай зүйл нь юу байна гээд тэгэхээр яаралтай “booster shot”-оо хийгээч ээ. Pfizer-ийг яаралтай хий. Moderna-г яаралтай хий. Яаралтай Америкийн Нэгдсэн Улстай холбоо барь. Элчин сайдын яамдаараа дамжуулаад. 
 
Япон чинь Moderna-гийн үйлдвэр хийж байгаа юм байна шүү дээ. Японд байгаа Элчин сайдын яамтай яаралтай харилцаач. Moderna авах асуудлыг шийдээч. 
 
Ийм л боломж байна. Өөр ямар ч боломж байхгүй гэдгээ шинжлэх ухаан, эрдэмтэд чинь хэлээд байна шүү дээ. 
 
Тэгээд энэ бүгдийг чинь хийхийн тулд яаралтай манайх өөрсдөө нөгөө судалгааныхаа байгууллагаар судалгаагаа гаргаад, дүгнэлтээ гаргаад дүгнэлт дээрээ үндэслээд хийх ёстой. Гэтэл Эрүүл мэндийн яаман дээр байгаа эрдэмтэд маань хуралдаж шийдвэрээ гаргахгүй байна. Ийм болохоор үүнийг яаралтай гаргуулах нь зүйтэй шүү. Т.Доржханд гишүүн ээ гээд гадаадад байгаа энэ мэргэжилтэй хүмүүс чинь надтай холбогдоод байна. 
 
Энэ дээр бас тодорхой хариулт авмаар байна. Ийм асуултууд. Тэгээд дээр нь нэмээд бас асууя. Баярлалаа.
 

Б.Баттөмөр: Хэн хариулах вэ? 4 номерын микрофон. Л.Баттөр.
 
Л.Баттөр: Вирусийн судалгааг түрүүн хэлсэн. 
 
Япон Улсад сүүлийн үед гарч байгаа тохиолдлуудаасаа 50 сорьцыг явуулсан байж байгаа. Энэ шинжилгээ хийгдээд дуусахаар ямар хувьсал өөрчлөлт орсон вирус халдвар үүсгээд байна вэ гэдгийг тодорхойлох боломжтой. 
 
Өмнө нь явуулсан тэр 20 сорьц дээр ямар нэгэн хэлбэрээр Их Британи хувилбар болон бусад variant of concern-д хамаардаг ийм хувилбарууд байхгүй. Гэхдээ Монголд түгээмэл тархаж өөрчлөлтөд орсон генийн мутацууд байгааг тодорхойлсон байж байгаа.
 
Энэ шинжилгээнийхээ дүнг бид олон улсын энэ генийн дарааллыг бүртгэж авдаг GISAID[global initiative on sharing all influenza data] байгууллагад бүртгүүлсэн. Энэ өөрчлөлтүүдийг variant of interest буюу сонирхлын энэ бүлгүүд гэж үздэг. Tнэ нь цаашдаа тархаах чадвар, халдварлуулах чадвар, мөн өвчний хүндрэлд нөлөөлж байгаа, үгүй эсэхийг тодорхойлж байж энэ хэр зэрэг нөлөөтэй, хэр зэрэг аюултай мутац вэ гэдгийг тодорхойлдог. 
 
Тэгэхээр сүүлийн энэ 50 сорьцынхоо хариуг бид хүлээгээд байж байна. Энэ хооронд түрүүн хэлсэн PCR-д суурилсан Солонгос Улсаас нийлүүлэгдсэн судалгааны аргаар бид урьдчилсан байдлаар шинжилгээнүүд хийгдээд явж байгаа. 
 
Анагаахын шинжлэх ухааны үндэсний их сургууль хамтарч хийж байгаа. Өмнө нь Халдварт өвчин судлалын үндэсний төв дангаараа энэ PCR-д суурилсан шинжилгээ хийгээд явж байсан. 
 
Энэ дээр түрүүний хэлсэн нөгөө Монголд түгээмэл тархаад байгаа хувилбар маань Их Британи хувилбартай давхацсан нэг, хоёр мутацууд байгаа учраас урьдчилсан байдлаар энэ дээр Их Британи хувилбар гэдэг дээр эерэг сорцууд гараад байгаа. Тэгэхдээ үүнийг зайлшгүй бид генийн дараалал тогтоох энэ нь судалгаагаар нотлох ёстой гэдгийг хэлье. 
 
Шинээр халдвар авч байгаа хүмүүс мэдээж ихэнх нь вакциндаа хамрагдаагүй хүмүүс байж байна. Ялангуяа өдөр тутам бид энэ нас барсан иргэд дээр вакцин хийгдсэн үгүйг судлаад явж байна. Ингэхэд ер нь ихэнх нь вакцины эхний дундаа ч хамрагдаагүй иргэд байгаа. 
 
Дээр нь хавсарсан суурь өвчтэй. Ялангуяа толгой дараалан бараг зүрх судасны өвчин, чихрийн шижинтэй эдгээр иргэд маань нас барах өндөр эрсдэлтэй байгааг харуулж байгаа. 
 
Тэгээд энэ халдвар авч байгаа иргэдээ өдөр болгон вакцинд хамрагдсан, нэгдүгээрт дундаа хамрагдсан, хоёрдугаарт дундаа хамрагдаад 14 хоног дотроо байгаа…/минут дуусав/
 

Б.Баттөмөр: 3 номерын микрофоныг өгье.  Товчхон хариулна шүү. Тодорхой.
 
Ц.Эрдэмбилэг: Т.Доржханд гишүүний асуултад хариулъя. 
 
12 настай хүүхдүүдийн хувьд асуусан. Яг одоогоор манайд орж ирж байгаа энэ Pfizer-BioNTech гэдэг вакциных нь өөрийнх нь заавар дээр нь 16-гаас 17 насны хүүхдүүдэд хэрэглэнэ гэсэн ийм заавар байж байгаа. 
 
Америкийн Нэгдсэн Улсын FDA[Food and Drug Administration] буюу Эм, хүнсний холбооноос 12 наснаас хийж болно гээд зөвшөөрсөн. Америкийн Нэгдсэн Улсын тэр Өвчний хяналт болон урьдчилан сэргийлэх төв CDC[Centers for Disease Control and Prevention]-гээс мөн адилхан 12-оос дээш насны хүүхэд хэрэглэж болно гээд заачихсан. Харин яг Pfizer-ийнх нь өөрийнх нь заавар дээр нь 16-гаас 17 гээд заачихсан байгаад байгаа юм. 
 
Тийм учраас бид одоо орж ирсэн вакцинаа эрэмбэлээд 17, 16 гэдгээр хүүхдүүдээ хийж эхэлж байгаа. Бидэнд Pfizer компанитай харилцаагаар тун удахгүй ойрын хоёр долоо хоногийн дотор тэр заавар дээрээ 12-оос дээш хэрэглэж болно гэдгээр өөрчлөх гэж байгаа гэдэг мэдээлэл ирсэн. Тэгмэгц бид доошоогоо вакциныхаа нийлүүлэлттэйгээ уялдуулаад бага нас руугаа орохоор ингэж төлөвлөж явж байгаа.
 
Moderna вакциныг хүний эмийн зөвлөлөөр хэлэлцээд бүртгэгдсэн байгаа. 
 
Шинэ мэдээлэл хэлэхэд өчигдөр Хүний эмийн зөвлөлөөр мөн адилхан Johnson & Johnson-ний Janssen гэдэг вакциныг бас Дэлхийн эрүүл мэндийн байгууллагад бүртгэсэн энэ вакциныг бүртгэсэн. Өөрөөр хэлбэл бид одоо энэ Японы Засгийн газрын хөрөнгөөр орж ирэх буцалтгүй тусламжийн хүрээнд орж ирэх вакциныг орж ирэхэд нь ямар нэгэн саадгүй байх үүднээсээ ажиллаж байгаа. 
 
6 сарын 15-наас тестийг үнэтэй болгох асуудлыг бид ярилцсан байгаа. Ер нь цаашдаа бид энэ PCR-ийн шинжилгээг ингээд дандаа үнэгүй яваад байх бол юм энэ манай улс орны хувьд ч гэсэн эдийн засгийн хувьд асар их үрэлгэн байгаа учраас үүнийг төлбөртэй болгохоор…/минут дуусав/
 
Б.Баттөмөр: Хэн хариулах юм? Нэг асуулт дутуу гэж байна. 4 номер.
 
Л.Баттөр: PCR-ын шинжилгээн дээр төлбөртэй болгох тал дээр мэдээж хавьталын шинжилгээ, бусад шинжилгээнүүд үнэ төлбөргүй хийдэгээрээ хийгдэх байх. 
 
Зүгээр энэ дээр чартер нислэг ч гэдэг юм уу, зарим нэг сайн дураараа хийлгэх асуудлууд дээр зүгээр санал яригдсан байж байгаа. Эцэслэн шийдвэрлэгдээгүй ийм асуудал шүү гэдгийг нэмээд хариулъя. 
 
“Booster тун”-гийн хувьд түрүүн хэлсэн. Аль ч вакцины үед энэ “booster тунг” хийх талаар яригдаж байгаа. Тэр вакцин маань хэдий хугацаанд дархлаа тогтоох вэ гэдэг нь өнөөдрийг хүртэл тодорхойгүй. Бид дэлхий нийтээрээ вакцинд хамрагдаад дөнгөж хагас жил гаруйн л хугацаа өнгөрч байна. 
 
Тэгэхээр зарим улс орнуудад 6 сарын дараа, нэг жилийн дараа энэ “booster тунг” хийлгэх ийм судалгаанууд хийгдээд явж байгаа. Бид бүхний хувьд ч гэсэн түрүүн дахиад л давтаад хэлэхэд Бахрейн болон Арабын Эмират Улсад бусад энэ Sinopharm голдуу хийлгэсэн улсуудад авч байгаа арга хэмжээ, энэ зүйлүүдийг судалгаа, шинжилгээний хүрээнд ажиглаад мэдээлэл аваад явж байна. 
 
Дэлхийн эрүүл мэндийн байгууллага болон бусад байгууллагуудаас албан ёсоор гурав дахь тун ч гэдэг юм уу, эсвэл “booster тунг”, эсвэл хоёр вакцинуудыг хооронд нь хольж хэрэглэж болно гэдэг зөвлөмжүүд гараагүй учраас, мөн энэ вакцин үйлдвэрлэгч нараас ийм зөвлөмжүүд гараагүй учраас энэ зүйлийг хийх боломжгүй байж байгаа. 
 
Гэхдээ цаашдаа үүнийг анхааралтай судалж дархлал, тогтоц үүсээгүй, эсвэл үүссэн мөртлөө халдвар аваад байгаа тохиолдлууд дээр бид анхааралтай судалгаа, шинжилгээний ажлаа үргэлжлүүлээд хийнэ. Тэгэхээр тодорхой хугацааны дараа “booster тунг” хийх талаар судалгаа, шинжилгээний ажлууд нь улам тодорхой болох байх гэж найдаж байгаа.
 
Б.Баттөмөр: Т.Доржханд гишүүн 1 минут. 
 
Т.Доржханд: Баярлалаа.
 
Тэгэхээр нөгөө манайд чинь “дельта” явж байгаа гэдэг дээр салбарын судлаачид бүгдээрээ 100 хувь санал нэгдээд байна. Бараг 95.0 хувийн магадлалтай гэж байна. 
 
Тэгэхээр “дельта” бол байна. Тэр Энэтхэгийн 60 хүмүүс ирсэн. 15 нь халдвартай байсан. Тэгээд тарсан гээд. 
 
Хүүхдүүд өвддөггүй юм. Уханыхаас. Гэтэл хүүхдүүд ингээд ташраараа өвдөөд байна гэдэг чинь “дельта” явж байна гэсэн үг гээд байна. “Дельта”-гийн судалгаа өчигдөр гарсан байна шүү. “Дельта” дээр Pfizer хийсэн чинь эхний тун дээр 33 хувийн дархлаа тогтсон. Хоёр дахь тун дээр 88 хувийн. Өчигдрийн стади шүү. Тийм болохоор та нар үзээрэй. 
 
Тэгээд дэлхий даяар data байхгүй. Мэдээлэл байхгүй. Тэгээд data хүлээх юм бол доор хаяж 6 сар. Тийм болохоор decisive шийдвэр гаргах хэрэгтэй. Өөрөөр хэлэх юм бол Засгийн газар нь өөрсдөө шийдэмгий байдлаар асуудалдаа ханд. Data байхгүй байгаа болохлоор өөрсдөө судалгааныхаа дүнгүүдийг, түрүүчийн гарсан дүнгүүдээ гаргаж ирж байгаад “booster shot” хийх үү, үгүй юу гэдгээ шийдээд явах юм бол энэ хамгийн оновчтой байгаа оносон шийдвэр нь болно. 
 
Тийм болохоор би…/минут дуусав/
 
Б.Баттөмөр: Цахимаар Н.Учрал гишүүн асуулт асууна. 
 

Н.Учрал: Нэг асуулт байна. Яг нөхцөл байдал дээр маш хүндрэлтэй байдлууд харагдаад байгаа юм. 
 
Ялангуяа мэдээллийн урсгалаа нэг болгохгүй бол их тийм ойлгомжгүй байдалд очсон. Яг энэ КОВИД-ын шинж тэмдэг илэрлээ гээд хүмүүс хаана хандахаа мэдэхгүй. Тэгээд зөвлөгөө авна. Тэгээд зөвлөгөө өгөнгүүт нэг эм тарианы нэр хэлнэ. Тэгээд эм тариагаа гадуур авъя гэхээр эм тариа нь олдохгүй байна гэдэг. 
 
Тэгээд өрхийн эмнэлэгтээ хандъя. Тэр 119 рүү залгая гэхээр чинь, нөгөө эмнэлэгт хэвтье гэхээр ор нь олдохгүй байна гээд л. Ингээд л ерөөсөө нийгэмд тийм мэдээллийн нэг урсгал гэдэг зүйл байхгүй болоод өнөөдөр энэ иргэд өөрөө ийм бухимдалтай болчихлоо. 
 
Тэгэхээр мэдээллийн урсгал гээд л саяхан Засгийн газар нэг нэвтрүүлэг хийгээд байсан даа. Тэрийг чинь мэдээллийн урсгал гэж ойлгох юм уу, үгүй юм уу? Тэгэхээр мэдээллийн урсгалаа нэг болгохгүй болохгүй нь. Ялангуяа тэр 119 гэдэг тэр лавлагаа сайн ажиллуулахгүй бол тэр нэг хувийн байгууллагуудын лавлахаас долоон доор ажиллаад байгаа байдал ажиглагдаж байгаа. 
 
Хоёрт, түрүүн гишүүд хэлж байна. Эрүүл мэндийн салбарын энэ ажилтан, албан хаагчид, эмч, сувилагч, нарыгаа анхаарахгүй болохгүй байна гэж. Өнөөдөр эмч, сувилагч нар долоо хоногтоо гурав, дөрвөн өдөр нь ээлжинд хонодог. Тэгээд нөгөө илүү цагийнхаа мөнгийг авч чадахгүй, урамшууллаа авч чадахгүй. Тэгээд ингээд дархлаа нь өдөр ирэх тусам муудаад байна л даа. Нэг ёсондоо өдөрт эмч, сувилагчид маш олон тоогоороо өөрсдөө энэ коронавирусийг авчхаж байна гэсэн үг шүү дээ. 
 
Тэгэхээр энэ КОВИД-ийг эмч, сувилагч нар маань өөрсдөө ингээд аваад эхлэхээр ямар ч дархлаа байхгүй, цаашдаа хүний нөөцөө ер нь яаж тогтоон барих вэ гэдэг асуудал яригдана. 
 
Тэгээд эдгээр энэ сувилагч нараа яах вэ урамшууллын асуудлыг сая Засгийн газрын зүгээс…/минут дуусав/
 
Б.Баттөмөр: Хэн хариулах вэ? С.Амарсайхан дарга хариулъя.
 

С.Амарсайхан: Хэд хэдэн асуултад хариулъя. 
 
Нөхцөл байдал үнэхээр амаргүй маш хүнд байгаа. Эрүүл мэндийн салбарын ажилтан, албан хаагчдын цалин урамшуулал, мөн ажиллах орчин, нөхцөлийг бүрдүүлэх асуудал энэ дунд огт орхигдож болохгүй гэдэгтэй санал нэг байгаа. 
 
Тийм ч учраас Эрүүл мэндийн сайдад Улсын онцгой комиссоос тухай бүр байнга чиглэл өгч байгаа. Үүрэг даалгавар өгч байгаа. Нэгдүгээрт, хүний нөөцөө тасралтгүй бүрдүүлэх, олон сар жил тасралтгүй ажилласан эмч, эмнэлгийн ажилчдадаа сэлгэж ажиллуулах. 
 
Хоёрдугаарт нь, цалин хөлс, урамшууллынх нь асуудлуудыг шийдвэрлэх.
 
Гуравдугаарт нь, эм, эмийн хэрэгслийн нөөцийг улсын хэмжээнд бүрдүүлэх асуудал угаасаа өөрөө эрүүл мэндийн салбарын эрхлэх асуудал байгаа учраас холбогдох байгууллагууд хувийн хэвшлийнхэнтэй хамтарч шаардлагатай эм, эмийн хэрэгсэл, тэр дундаа нэн шаардлагатай эм, эмийн хэрэгслийг бүрдүүлэх асуудал дээр онцгой анхаарч, шаардлагатай арга хэмжээг авч ажиллах хүрээнд хэд хэдэн шийдвэрийг Улсын онцгой комиссоос гаргаж өгсөн байгаа. 
 
Энэ хүрээнд эмийн үнийн хөөрөгдөлт, эсвэл хомстол бий болж болохгүй учраас мэргэжлийн байгууллагад хяналт тавьж ажиллах зохион байгуулалтыг хийж байна. 
 
Хоёрдугаарт нь, энэ мэдээллийн урсгалыг нэг болгох тал дээр онцгой анхаарч ажиллаж байгаа. Гэхдээ ямар нэгэн хэлбэрээр Улсын онцгой комисс, Засгийн газраас эцэслэн шийдвэрлээгүй асуудлаар зарим сувгуудаар урьдчилсан таамаг мэдээллүүд явах, зарим нэг шаардлагатай мэдээллүүдийг мэргэжлийн байгууллагууд цаг тухай бүрт нь хүргэж өгөхгүй байгаатай холбоотой асуудлууд бий. Энэ асуудлуудыг цэгцлэх үүднээс Улсын онцгой комиссын Шуурхай штабыг бүрэн цахим удирдлагын систем нэвтрүүлж, мөн 119…/минут дуусав/
 
Б.Баттөмөр: С.Амарсайхан даргад нэмэлт цаг өгье. 
 
С.Амарсайхан: Сүүлийн үед халдварын тохиолдол эрс нэмэгдсэн учраас өчигдрөөс эхлээд 119 дугаар дээр Нийгмийн эрүүл мэндийн үндэсний төвийн ажилтан, албан хаагчид, эмч, мэргэжлийн хүмүүсээс бүрдсэн дуудлагын мэдээлэл лавлагааны төв, дээрээс нь цахим эмчилгээ, оношилгооны зөвлөмж өгөх ийм үйлчилгээг өргөжүүлж эхлүүлсэн.
 
Өнөөдрөөс эхлээд нийслэл Улаанбаатар хотын 9 дүүрэгт 40 автобус явуулын амбулаторийг ажиллуулж эхэлсэн. Өөрөөр хэлбэл эмнэлгийн тусламж, үйлчилгээ нэн шаардлагатай иргэдэд хүрч ажиллах, эрүүл мэндийн анхан шатны тусламж, үйлчилгээг байгаа газарт нь хүргэх, шаардлагатай тохиолдолд эмнэлэг рүү хэвтүүлэх, мөн бусад эрүүл мэндийн үйлчилгээг хүргэх гэсэн ийм урьдчилан сэргийлэх ажлуудыг зохион байгуулж байгаа. 
 
Гэхдээ бас л дахиад л хүн хүчтэй холбоотой хүндрэлтэй асуудал байгаа учраас оюутан сурагчдыг анагаахын…/минут дуусав/
 
Б.Баттөмөр: Н.Учрал гишүүнд 1 минут өгье. Үг хэлэхдээ ер нь хэлчихэж болохгүй юм уу? 1 минут өгье. Н.Учрал гишүүн. 
 
Н.Учрал: С.Амарсайхан сайдын хариултыг сонслоо. 
 
Тэгээд Засгийн газар бас эрвийх дэрвийхээрээ хичээж ажиллаж байгааг ойлгож байгаа. 
 
Нэг саналыг хэлэхэд энэ эмч, сувилагч нарын цалин, урамшууллын асуудлыг нэг удаагийн байдлаар шийдээд байхдаа биш ажлын гүйцэтгэлд үнэлсэн цалин, урамшууллын системийг нэвтрүүлэх чиглэл рүү нь оруулсан зохицуулалтыг нь хуульд нь оруулаад ирээч ээ. Тийм боломж байгаа. Гүйцэтгэлээр санхүүжүүлдэг хуультай. Байгууллага нь, эрүүл мэндийн байгууллага, энэ эмнэлэг нь болсон шиг бас энэ эмч, сувилагч нарынхаа цалинг ажлын гүйцэтгэлийн үнэлгээнд суурилсан байдлаар оруулаад ирэх нь бас зохимжтой байгаа юм. 
 
Хоёрт, тэр нөгөө явуулын амбулаторио цахимжуулах энэ ажлаа онцгой анхаарч ажиллахыг хүсэж байна. 
 
Б.Баттөмөр: Хариулах юм уу, үгүй юу? С.Амарсайхан дарга хариулъя.
 

С.Амарсайхан: Эрүүл мэндийн даатгалын тухай хуулиар одоо эрүүл мэндийн байгууллагууд бас гүйцэтгэлээрээ цалинжаад явж байгаа. Вакцинжуулалтын ажилд энэ шийдэл хэрэгжиж эхэлсэн. 
 
Одоо цар тахлын хуулийг сунгах, түүнтэй холбоотой зарим өөрчлөлтөөр бид эрүүл мэндийн байгууллагын, ялангуяа Эрүүл мэндийн сайдад ажилтан, албан хаагчдадаа гүйцэтгэлээр нь урамшуулдаг, цалин хөлсийг нь тооцдог, эм, эмийн хэрэгслийн нөөцийг бүрдүүлдэг эрхийг нь бүрэн өгөхгүй бол нэг асуудал, одоо нөөц бүрдүүлэх 1 тэрбум төгрөг ч байсан, 100 сая төгрөг ч байсан, эсвэл 100 хүний илүү цагийн цалин ч байсан Улсын онцгой комисс, Засгийн газар луу оруулж Засгийн газрын нөөцөөс шийдэхээс өөр аргагүй байдалд ордог. Эцэстээ Засгийн газрын нөөц нь хүрэлцдэггүй хүнд нөхцөл байдал үүсэж байгаа. 
 
Тийм учраас одоо энэ цар тахлын хуулийг сунгахдаа бид Эрүүл мэндийн даатгалын сангаас нэгэнт иргэд өвдсөн бол тэр даатгалын сангийн…/минут дуусав/
 
Б.Баттөмөр: Гишүүд асуулт асууж, хариулт авлаа. 
 
Танилцуулга мэдээлэлтэй холбогдуулан үг хэлэх гишүүд байвал нэрсээ өгнө үү.  Танхимд Ц.Туваан гишүүнээр тасаллаа. Цахимаар хэд байна? Цахимаар алга байна. Т.Доржханд гишүүнд микрофон өгье. 
 
Т.Доржханд: Баярлалаа. Тэгэхээр бид бас өөрсдөө дүгнэлтээ хийх нь зөв байх. Шударга байх ёстой байх. 
 
Ямар дүгнэлт вэ гээд гэхээр сонгуулиар бид олон хүмүүсийг цуглуулаад тэгээд вирусийн халдвар тархаах нөхцөл бүрдүүлсэн нь үнэн. Бодитой. 
 
Хоёрдугаарт, КОВИД-ын хүндрэлтэй үед талбай дээрээ маш олон хүмүүс цуглуулаад элдэв шагнал гардуулсан. Энэ бас үнэн. Одоо тэр шагналаа авсан олон мянган хүмүүс чинь шагналаа тэмдэглэнэ шүү дээ. Дахиад л баахан хүмүүс цуглуулна. Дахиад л энэ алдар тараах нөхцөл үүснэ. Бодитой үнэн. 
 
Одоо харин Монгол Улсын төрийн наадам болох гэж байна. Тэгээд наадмаа хийх үү, үгүй юу гэдэг дээр бас Засгийн газар тов тодорхой байр суурь хурдан гаргаж тавиарай гэж хүсэж байгаа. Улсын онцгой комиссын дарга нь энд сууж байна. 
 
Тэгэхээр монгол хүн нь өөрөө үнэ цэнтэй байх юм уу, эсвэл Монгол Улс 100 жилээ, наадмаа яг цаг хугацаандаа тэмдэглээд явах нь чухал юм уу гэдэг дээрээ хариулт өгөөрэй. Тэгээд хойшлуулах боломжтой бол хойшлуулаад явах нь зүйтэй байлгүй дээ. Яг энэ байдлаараа энэ халдварын нөхцөл байдал чинь маш хүнд байна шүү. 
 
Тэгэхээр энэ дээр Улсын онцгой комисс болон Засгийн газрын зүгээс анхаараарай. 
 
Одоо сонгууль бол дууссан. Сонгуулиа хийсэн нь зөв. Ардчиллаа хамгаалсан нь зөв. Ардчилсан сонгуулиа явуулсан нь зөв. Харин одоо энэ КОВИД руугаа бүгдээрээ аль болох өөр өөр намууд гэхээсээ илүү бүгдээрээ хүчээ нэгтгээд дайчилсан нь зөв байх. 
 
Тэгээд үүнтэй холбоотойгоор С.Амарсайхан сайд аа, энэ дэлхий нийтээрээ тараад суурьшчихсан байгаа эрдэмтдийг багтаа оруулж ажиллуул. Эрүүл мэндийн яам дээрээ төвлөрүүлээд. Тэгээд шийдэл гарц, тэр шинжлэх ухаан гэдэг зүйлээ одоо яг баримтлаад ажиллаач ээ. 
 
Тэгээд энд Хөдөлмөрийн үндэсний намын зүгээс, манай судлаачдын зүгээс хамтарч ажиллахад бэлэн байна. Бид нэг л эх оронтой. Тэгээд монгол хүний эрүүл мэнд, амь нас гэдэг хамгийн үнэтэй зүйл. Тийм болохоор бид энэ дээр улс төржих гэхээсээ илүү чадах чинээгээрээ мэргэжлийнхээ хувь нэмрээ оруулаад явахад бэлэн байна. 
 
6 сарын 15-наас тестийг үнэтэй болгоно гэж болохгүй. Тэгэх юм наад тест хийдэг хүн байхгүй болно. Дээрээс нь 10 мянган хүнээс үнэгүй тест авч байсан бол 2 мянга болно. Тэгээд тохиолдлын тоо чинь 100 хүрэхгүй болоод л явна шүү дээ. Гэтэл далд тохиолдол чинь өсөөд явна. Тэгээд энэ бол маш болохгүй зүйл. Хэчнээн эдийн засаг нь хүнд байсан ч гэлээ эгсэн үүнийгээ хийгээд явах нь зүйтэй. 
 
Хамгийн чухал ганцхан зүйлийг л судлаачид бүгд нэгдээд байгаа юм нь бол “booster shot” шүү. Гурав дахь “shot”. Маш яаралтай. Өнөөдөр хий гээд байгаа шүү. Өнөөдөр. 
 
Яагаад гэвэл дэлхий даяар тийм судалгаа байхгүй байна. Тийм болохлоор Pfizer-ийн, Moderna-гийн вакциныг яаралтай оруулж ирээд энэ хоёр тунгаа хийлгэчихсэн байгаа. Хятад байна уу, Орос вакцин байна уу, Astra Zeneca байна уу, араас нь гурав дахийг нь яаралтай хий. 
 
Маш хурдан шийдвэрээ гарга. Судалгаагаа яаралтай хий. Ингэж байж монголчууд энэ хүндрэлийн ард гарах болно. 
 
Тэгээд эцэст нь гээд хэлэхэд…/минут дуусав/
 

Б.Баттөмөр: Ц.Туваан гишүүнд микрофон өгье. 
 
Ц.Туваан: Манай энэ КОВИД-ын асуудал хариуцсан Түр хороо. Тэгээд энэ хороон дээр харьяа ирж оролцож байгаа Улсын онцгой комиссынхон, ялангуяа энэ эдийн засгийн үр дагавар нь яаж гарах талаар Сангийн яамныхан ирээд суугаад, Эрүүл мэндийн яам бас бүтэн бүрэлдэхүүнээрээ суумаар байна гэдгийг хэлье. 
 
Одоо ганцхан асуудал байгаа. Цаашид яах вэ гээд. 2019 оны 2 сараас эхэлсэн. Энэ асуудал. Хорио цээр янз бүрийн асуудал. Тэгээд маш удчихсан. Одоо бид зөндөө алдаанууд гаргачихсан. Одоо бид нарт нэг их хүлээгээд байх юм. Сонгууль хол байна. 
 
Тэгэхээр бүгдээрээ нийлээд энэ асуудал дээрээ урьдчилж хараад дэлхийн. Түрүүн би хэлээд байсан. Тэр гаднын ДЭМБ-ын экспертүүдээ аваад стратегид онцгой тийм шийдэмгий алхмуудыг хийе. 
 
Тэгэхээр үүнийг манай Улсын онцгой комиссынхон сайн тусгаж авч ажиллаарай. 
 
Хуулийн өөрчлөлт орж ирэх юм байна. Энэ дээр ард иргэд маань нөгөө компенсаци нэг жаахан юм авсан. Одоо өвдөх бол цаг хугацааны асуудал болчихсон учраас энэ өндөр үнэтэй эмүүдийг авах тал дээр Эрүүл мэндийн даатгалын сан, дээрээс нь хууль хоёр дээрээ С.Амарсайхан дарга аа, энэ нэг шийдэлтэй асуудал оруулж ир. Энэ бол нэлээн чухал асуудал шүү гэдгийг хэлье. 
 
Тэр Гадаад харилцааны яамныхан тэр гаднын байгууллагууд, тэр стратеги боловсруулах тал дээр. Жишээлбэл, Итали гэхэд л тэр Хятадын хүмүүсээс урьж авчраад л ажиллуулж байсан шүү дээ. 
 
Тэгэхээр энэ чиглэлийн ажлаа эртхэн хий. Ичиж зовоод байх юм байхгүй. Үнэнээ хэл. Манайд КОВИД тараад алдчихлаа. Бид дийлэхээ болилоо. Юм авъя гээд. 
 
Н.Учрал гишүүний саяын хэлсэн тэр мэдээллийн нэг урсгал дээр энэ 11.00 цагийн мэдээ гээд хүн болгон мэддэг болчихсон. Зарын чанартай тодорхой нэгдсэн мэдээлэл байвал өгчхөөд бай. Тэрийгээ чанаржуулж. 
 
Тэгэхгүй бол Эрүүл мэндийн сайдын юун дээр би буруу ойлгосон уу. Гуравдугаарт тун гээд ярьж байсан. Тэгснээ Халдварт өвчин судлалын үндэсний төвийн дарга болохоор энэ зөвхөн судалгааны асуудал. Чиглэл дээр явж байгаа. 6 сар, нэг жилийн дараа гээд л. Тэгээд л ингээд л нөгөө гуравдугаар тун гээд ингээд үл ойлгосон ийм салаа утгатай ойлголтуудаа аль болох бага өг. 
 
Хүмүүс чинь төөрөгдөөд дууслаа. Нэг, хоёрдугаар тунгийнхаа учрыг олоогүй, аль вакцин нь сайн гэдгээ олоогүй байгаа улсууд чинь энэ асуудалдаа төөрөөд байна. 
 
Орон нутагт явах хүмүүсээс PCR нэхэж байна гэж яриад байгаа. Үнэн үү, худлааг нь би мэдэхгүй. Хоёрдугаар тунгаа хийлгээд 14 хоног өнгөрчихсөн ч гэсэн PCR нэхэж байна гэж байгаа. Тэгээд тэр PCR үнэтэй болчихвол энэ асуудал чинь яаж шийдэгдэх юм бэ гэсэн ийм асуудлуудыг онцгой анхаараач ээ. 
 

Тэгээд одоо хэдүүлээ нэг хуучинсаг юм уу, энэ нэг улс төр лүү чихдэг байдлаараа биш. Цаашдаа…/минут дуусав/
 
Б.Баттөмөр: Гишүүд үг хэлж дууслаа. 
 
Коронавируст халдвар цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлт, цар тахлын үед Монгол Улсын Засгийн газар, Улсын онцгой комиссоос авч хэрэгжүүлж байгаа арга хэмжээний талаарх мэдээлэл, Түр хорооны 7 дугаар хуралдаанаас өгсөн үүрэг даалгаврын биелэлт, цар тахлын нөхцөл байдалд эрүүл мэндийн байгууллагаас хэрэгжүүлж байгаа арга хэмжээ, халдварын дэгдэлтийг бууруулах арга зам, вакцинжуулалтын үр нөлөө, Дэлхийн эрүүл мэндийн байгууллагын зөвлөмж болон бусад орнуудын сайн туршлагын талаарх мэдээлэл өнөөдөр авч байна. Энэ мэдээллийг сонслоо. 
 
Нөхцөл байдал хүнд байна. Өвчилж байгаа, гарч ирж байгаа мэдээлэл бол өдөрт 2200-гаас 2300 хүн өвчилж байна. 10 орчим, 12, 13 хүн ертөнцийн мөнх бусыг үзэж байна. 
 
Бид Монголын төрөөс авч болох бүх арга хэмжээг авах хэрэгтэй.  Энэ нөхцөл байдалд. Бүх арга хэмжээг авах ёстой. Энэ дээр ямар нэгэн наана цаана ямар ч асуудал байхгүй. Тэр хөрөнгө мөнгийг хамгийн түрүүн гаргах хэрэгтэй. Дэлхийн бусад орнуудын туршлага ямар байна. Манай урд хөршид бол ер нь их намжмал байдалтай болчихлоо шүү дээ. 
 
Тэгэхээр энд ямар арга хэмжээнүүдийг авч байна. Анх энэ улсад гарсан гэж байгаа. Одоо өнөөдөр сүүлийн үед мэдээллийн хэрэгслүүдийг харж байхад урд хөршийн нөхцөл байдал бол их юутай болчихлоо. Үүнийг эргээд үзэх хэрэгтэй. Хойд хөрштэйгөө холбогдох хэрэгтэй. Бүх боломжуудыг дайчилж ажиллах ийм шаардлага бол бий болж байна. Засгийн газрын зүгээс маш тодорхой арга хэмжээнүүдийг авах ёстой. 
 

Цар тахлын аюулыг гэтлэн давах нь зөвхөн эрүүл мэндийн салбарын болон төрийн байгууллагын ажил биш бөгөөд энэ нь манай улсын нийт иргэдийн нийтээр тулгамдсан асуудал болоод байна. 
 
Иргэн бүр доор бүрнээ ухамсартай байж, халдвар хамгааллын дэглэмээ ягштал баримталж өөрөө болон гэр бүлийн гишүүдээ хамгаалах нь туйлын чухал. Мөн эрүүл мэндийн байгууллагын заавар зөвлөмжийг сайтар биелүүлж, зөвхөн албан ёсны баталгаатай нотолгоотой эх сурвалжийг сурвалж болгон ашиглаж, цахим орчинд түгээсэн худал хуурам мэдээлэлд автан дархлаагаа сулруулахгүй байх, бусдыг эрсдэлд оруулах байх талын арга хэмжээ авахыг иргэддээ уриалж байгаа юм. 
 
Монгол Улсын Их Хурлаас коронавирусийн цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлтийг сар тутам нээлттэйгээр хэлэлцэж хяналт тавих, шаардлагатай бол Улсын Их Хурлын холбогдох Байнгын хорооны хуралдаанаар хэлэлцүүлэх, санал, дүгнэлт гаргах үүрэг бүхий Түр хорооны энэ биелэлтийг сар тутам нээлттэйгээр хэлэлцэж, бусад холбогдох хороогоор энэ хуулийн биелэлтийг хэлэлцүүлэх, санал гаргах хоёр үндсэн чиг үүрэгтэй. 
 

Иймээс Улсын Их Хурлын тухай хуулийн 24 дүгээр зүйлийн 24.6-д заасан чиг үүргийнх нь дагуу Нийгмийн бодлогын байнгын хороогоор цар тахлын эмчилгээ, эмнэл зүй, тархвар судлалын асуудлаар эрүүл мэндийн бодлогын хүрээнд ямар арга хэмжээ авах вэ. Цаашид ямар арга хэмжээ авах юм. Энэ чиглэлээр ойрын хугацаанд хэлэлцүүлэхээр төлөвлөж байна. Чадвал энэ долоо хоногт хэлэлцүүлнэ. Одоо энэ дөрөв дэх юм уу, тав дахин хуралдааны завсарлагаанаар хэлэлцүүлээд чуулганаар хэлэлцүүлнэ. Амжихгүй бол ирэх долоо хоногт Нийгмийн бодлогын байнгын хороогоор хэлэлцээд Их Хурлын чуулгануудаар хэлэлцүүлэхээр бид ажиллаж байна. 
 
Хуулийн үйлчлэлийг сунгах асуудал 6 сарын 30 гэж байгаа. Үүнийг Засгийн газар, манай Онцгой комиссоос үүнийгээ анхаарах нь зүйтэй гэж ингэж үзэж байна.  Ингээд Улсын Их Хурлын зүгээс холбогдох арга хэмжээнүүдийг авна. Бидний хувьд нээлттэй байгаа. Ямар ч үед энэ асуудлаар Засгийн газар, Эрүүл мэндийн яам, тэр дотор Улсын онцгой комисс гээд бүх байгууллагууд энэ чиглэлээр энэ Түр хороондоо хандахад нээлттэй байгаа гэдгийг ингээд би эцэст нь хэлье гэж ингэж бодож байна. 
 
Ингээд ажил хариуцсан хүмүүс бүгд ажлаа маш тодорхой хий. Ялангуяа гадаад улстай байгуулсан гэрээ хэлэлцээрүүдийнхээ тэр биелэлтийг авах. Авсан арга хэмжээнүүдийн үр дүн ямар үр дүнтэй байгаа. Цаашид ямар арга хэмжээ авах. Дэлхийн чиг хандлага, Дэлхийн эрүүл мэндийн байгууллагаас юу зөвлөж байна. Дэлхийн чиг хандлага, сайн жишээ юу байна. 
 
Тэр монгол мутац гээд юм яригдаж байна шүү дээ. Үүнийгээ их тодорхой болгох ийм шаардлагууд үүсэж байна. Ингээд хариуцсан ажилдаа хариуцлагатай ажиллахыг Та бүгдээс хүсэж байна. 
 
Өнөөдрийн Түр хорооны хуралдаанаар хэлэлцэх асуудал дууссан тул хуралдаан өндөрлөснийг мэдэгдэж байна. Та бүхэнд баярлалаа.
 
Дууны бичлэгээс буулгасан:
ХУРАЛДААНЫ ТЭМДЭГЛЭЛ 
ХӨТЛӨХ АЛБАНЫ 

